

  

    

  




  

    သင့်ဘဝ ဖြစ်ရပ်မှန် အကြောင်း တုံ့ပြန်ချက်


    “ကျွန်ုပ်၏ဖခင် လူသိထင်ရှား ရေးသားခဲ့သည်မှာ ဘုရားသခင်သည် သင်၏အနားတွင် အမြဲအမှု ပြုပေးနေသည်။ သင်လုပ်ဆောင်ရမည်မှာ သူမည်သည့်နေရာတွင် အမှုပြုပေးနေသည်ကို စောင့်ကြည့်ရန်ဖြစ်ပြီး သူနှင့်အတူ လုပ်ဆောင်ရန်ဖြစ်သည်။ စူစန်ဖရီးစ်သည် ထိုအရာကို ပထမဦးစွာ တွေ့ကြုံခံစားခဲ့ရသူ ဖြစ်သည်။ သူမ၏ဘဝခရီးလမ်းတွင် ဘုရားသခင်ပြုပေးသည့် အံ့ဩဖွယ်ရာ ကောင်းလှသည့် အရာများကို ကျွန်ုပ်၏ဖခင်အား ပြောပြသည့်အခါ ကျွန်ုပ်၏ဖခင်က အခြားသူများ သူမ၏အသက်တာဖြင့် ကောင်းကြီးခံစားရစေရန် ထိုအကြောင်းအရာများအား ရေးသားဖို့ တိုက်တွန်းခဲ့သည်။ သင်၏လက်တွင် ကိုင်ထားသောအရာသည် ၎င်း၏ ရလဒ်ပင် ဖြစ်သည်။ ထိုအရာက သင့်ကို ခွန်အား ဖြစ်စေမည်ဟု ကျွန်ုပ်ယုံကြည်ပါ၏။ ဘုရားသခင်သည် သင့်အသက်တာတွင်လည်း အမှုပြုပေးနေမည် ဖြစ်သည်။ အကယ်၍ သင်က ဘုရားနှင့်အတူတကွ လုပ်ဆောင်ပါက သင့်ဘဝခရီးလမ်း တစ်လျှောက်လုံး သူခေါ်ဆောင်သွားပါလိမ့်မည်။” 


    ဒေါက်တာ ရစ်ချတ် ဘလက်အေဘီ - Blackaby Ministries International ၏ ဥက္ကဌနှင့် Experiencing God စာအုပ်၏ တွဲဖက်စာရေးဆရာ။


    “လေးနက်သော၊ စဉ်းစားတွေးခေါ်မှုရှိသော၊ ကျိုးကြောင်းဆီလျော်သော၊ သင့်လျော်သော - အစရှိသည့် စကားလုံးများသည် စူစန်ဖရီးစ်၏ ဘုရားဘုန်းထင်ရှားစေသည့် တစ်သက်တာလုံး ခရစ်တော်နောက်သို့ အစပြုလိုက်ပါသူများအား ပြင်ဆင်ပေးသည့် ချဉ်းကပ်များကို ဖော်ပြသည်။ လက်တွေ့ကျသော၊ ဗဟုသုတစုံလင်သော၊ ကျွမ်းကျင်တတ်မြောက်သော အစရှိသည့် အခြားသော ချီးမွမ်းစကားလုံးများကိုလည်း ထပ်မံဖြည့်စွက်သင့်ပေသည်။ ရလဒ်အနေဖြင့် သင့်ဘဝ ဖြစ်ရပ်မှန် စာအုပ်သည် ယုံကြည်သူများအားလုံး ခရစ်ယာန်အသက်တာနှင့် အသက်ရှင်စေရန် ဆွဲခေါ်ပေးပြီး ထိုသို့ကြိုးစားအားထုတ်၍ အသက်ရှင်ရန် တန်ဆာဆင်ပေးလိမ့်မည် ဖြစ်သည်။ ဤလမ်းညွှန်စာအုပ်သည် အသစ်သော ခရစ်ယာန်အသက်တာနှင့် စတင် လျှောက်လှမ်းနေသူဖြစ်စေ၊ လမ်းခုလတ်သို့ ရောက်ရှိနေသူဖြစ်စေ ခရစ်တော်ကို ယုံကြည်သည့် သူများကို တရားဟောရာကျမ်း ၁၀:၁၂ တွင် ပါရှိသည့် ဘုရားသခင်အား ကြောက်ရွံ့ခြင်း၊ လမ်းတော်သို့လိုက်ခြင်း၊ စိတ်နှလုံးအကြွင်းမဲ့ချစ်ခြင်း၊ အမှုတော်ကို ဆောင်ရွက်ခြင်း၊ စောင့်ထိန်းခြင်း (နာခံခြင်း) . . . အစရှိသည့် ပြဌာန်းချက် ငါးချက်ကို လိုက်နာရန် အကူအညီပေးမည်ဟု ကျွန်ုပ် ယုံကြည်ပါသည်။ ယေရှုနောက်လိုက်သည့် သူတိုင်း အမှန်တကယ်ပင် ‘ဤစာအုပ်ကို ရှိထားသင့်သည်’ ဟုအကြံပြုလိုပါသည် (ထိုသူတို့အတွက် ရည်ရွယ်ပါသည်)။”


    ဒေါက်တာ အာချီအင်္ဂလန် - New Orleans Baptist Theological Seminary ရှိ Biblical Studies သင်ကြားမှုဆိုင်ရာ သဘာပတိ


    “အမျိုးသမီး အမှုတော်ဆောင်တစ်ယောက်အနေဖြင့် ကျွန်မသည် ပြည့်စုံသော၊ နားလည်ရလွယ်သော၊ ဘာသာရေးယုံကြည်မှုအရ တပည့်တော်ဖြစ်ခြင်းနှင့်ဆိုင်သော နည်းလမ်းများကို ငယ်ရွယ်သည့် ယုံကြည်သူများအတွက် အမြဲရှာဖွေလေ့ရှိသည်။ ဤစာအုပ်သည် ထိုရှာဖွေနေသည့် အရာပင် ဖြစ်သည်။ လွန်ခဲ့သည့် နှစ်အနည်းငယ်တွင် ကျွန်မသည် စူစန်ဖရီးစ်နှင့် အတူအစေခံရန် အခွင့်ထူးကို ရရှိခဲ့သည်။ သူမ၏ နှုတ်ကပတ်တော်အပေါ် ခိုင်မြဲစွာ စွဲကိုင်ထားခြင်း၊ သန့်ရှင်းသော ဝိညာဉ်တော်၏ လမ်းပြမှုကို နာခံခြင်းနှင့် အမျိုးသမီးများအား တပည့်တော်ဖြစ်စေရန် ပြင်းပြသည့် စိတ်ဆန္ဒသည် အသက်တာများစွာကို ပြောင်းလဲစေခဲ့သည်။ ကျွန်ုပ်တို့သည် လူများကို တပည့်တော်များဖြစ်စေမည့် သူများအား တပည့်တော်များဖြစ်စေရန် တန်ဆာဆင်ပေးခြင်းဖြင့် ကမ္ဘာကြီးကို ပြောင်းလဲပစ်နိုင်သည်ဟု သူမက ခိုင်မာစွာ ယုံကြည်ထားသည်။ ဤအရာသည် သူမ၏စာအုပ်ထဲတွင် ရှင်းလင်းစွာ ဖော်ပြထားသည့်အရာပင် ဖြစ်သည်။”


    ကယ်လီ ဟက်စတင်းစ် - Chets Creek Church ရှိ အမျိုးသမီးအမှုဆောင်


    “သင့်ဘဝ ဖြစ်ရပ်မှန် စာအုပ်သည် အချိန်မရွေး၊ အသက်အရွယ်မရွေး ဖတ်ရှုသင့်သည့် စာအုပ်တစ်အုပ် ဖြစ်သည်။ ဒေါက်တာ စူစန်ဖရီးစ်၏ လက်တွေ့ကျမှုနှင့် တိုက်တွန်းလှုံ့ဆော်မှုအကြား ပူးပေါင်းဆောင်ရွက်မှုကို ဖော်ပြသည့် ထူးခြားစွမ်းရည်မှာ တစ်မူထူးခြားလှသည်။ သင့်ဘဝ ဖြစ်ရပ်မှန် စာအုပ်သည် ခရစ်ယာန် မျိုးဆက်များအား သူတို့၏ ဝိညာဉ်ရေးရာခရီးလမ်း အဘယ်သို့ ရောက်နေပါစေ အကူအညီပေးလိမ့်မည် ဖြစ်သည်။ လက်တွေ့လုပ်ဆောင်သည့် သင်ယူသူများအနေဖြင့် ကျွန်ုပ်တို့၏ ကိုယ်ပိုင်ဘဝဖြစ်ရပ်မှန်ဇာတ်လမ်းကို ရေးသားစေရန် သေချာစွာ ဖန်တီးထားသည့် ‘လမ်းညွှန်မြေပုံ’ ကနေ အထူးသဖြင့် အကူအညီပေး၍ ကျေနပ်အားရစေလိမ့်မည်။ ၎င်းသည် ခရစ်ယာန်အသက်တာကို စတင်လျှောက်လှမ်း နေသူများအတွက် ‘မဖြစ်မနေဖတ်ရမည့်’ စာအုပ်ဖြစ်ပြီး၊ ရင့်ကျက်ပြီး ခရစ်ယာန်များအတွက်ပင်လျှင် စိန်ခေါ်မှုတစ်ရပ် ဖြစ်စေပါလိမ့်မည်။”


    မက် ဒီ ဟဲဗင်းနာ ဂျူနီယာ - Trinity Baptist College ၏ ဥက္ကဌ


    “ကျွန်ုပ်ဖတ်ဖူးသည့် တပည့်တော်ဖြစ်နည်းလမ်း စာအုပ်များထဲမှ အကောင်းဆုံး စာအုပ် ဖြစ်သည်။ အဓိကဆိုလိုရင်းသို့ တွန်းပို့ပေးပြီး ဖတ်ရလွယ်ကူသည်။ ဤလက်တွေ့ကျသည့် နေ့စဉ်လမ်းညွှန်မှာ ယေရှုကို ယုံကြည်ခြင်းက မည်ကဲ့သို့ဖြစ်သည်ကို မေးခွန်းထုတ်သူဖြစ်စေ ခရစ်တော် နောက်လိုက်နေသူဖြစ်စေ လူတိုင်း၏ ဝိညာဉ်ရေးရာ ကြီးထွားမှုအတွက် အဖိုးတန်သည့်အရာတစ်ခု ဖြစ်စေလိမ့်မည်။ မြေကြီးပေါ်ရှိ ပထဝီအနေအထားတိုင်း၊ ယဉ်ကျေးမှုထုံးတမ်းတိုင်းရှိ လူများအတွက် လိုက်လျောညီထွေစေမည့် စာအုပ်လည်းဖြစ်သည်။ ဤအရာသည် ရှေ့သို့ ဆက်သွားဖို့ ကျွန်ုပ်၏ သာသနာရှိ အိတ်ကပ်ထဲတွင် မရှိမဖြစ်လိုအပ်သည့် တပည့်တော်ဖြစ်ခြင်း တန်ဆာတစ်ခုပင် ဖြစ်ပေလိမ့်မည်။ ဤစာအုပ်သည် မျိုးဆက်များအတွက် တစ်ကမ္ဘာလုံးကို သက်ရောက်မှုရှိစေမည့် စာအုပ်လည်း ဖြစ်သည်။”


    ခရစ်စ် ပရင့်စ် - Nocatee (နိုခတ်တီ) ရှိ Chets Creek Church ၏ ကနဦးသာသနာပြု သင်းအုပ်ဆရာ


    “သင့်ဘဝ ဖြစ်ရပ်မှန် စာအုပ်သည် မိမိ၏ အံ့ဖွယ်ကောင်းသော ပုံစံကို ရှာတွေ့ချင်သူများအတွက် ထူးခြားကောင်းမွန်သော အရင်းအမြစ်တစ်ခုပင် ဖြစ်သည်။ ထိုအရာသည် ဝိညာဉ်ရေးရာခရီးလမ်းနှင့် သက်ဆိုင်သည့် သင်၏ မေးခွန်းများကို အဖြေပေးမည့် နက်နဲသည့် လေ့လာမှုတစ်ခု ဖြစ်သည်။ အမျိုးသမီးများ သာသနာပြု ခေါင်းဆောင်တစ်ဦးအနေဖြင့်၊ ‘ဘုရားသခင်နှင့် နှစ်ဦးသား မိတ်သဟာယဖွဲ့ခြင်း ရရှိလိုလျှင် မည်သည့်နေရာ၌ အစပြုလုပ်ဆောင်ရမည်နည်း’၊ ‘သမ္မာကျမ်းစာက ကျွန်ုပ်အား ပြောချင်သည့် အကြောင်းအရာကို မည်ကဲ့သို့ နားလည်နိုင်မည်နည်း’ ဟူသော မေးခွန်းများကို ကျွန်မ ရံဖန်ရံခါ အမေးခံရလေ့ရှိသည်။ သင့်ဘဝ ဖြစ်ရပ်မှန် စာအုပ်သည် ဤမေးခွန်းများကို အဖြေပေးပြီး ယေရှုနှင့် သင်၏ ဘဝသစ်ကို နက်နဲစွာ နားလည်သဘောပေါက်စေရန် လမ်းညွှန်ပေးမည် ဖြစ်သည်။”


    ဘတ်ဇဲဒါ ဗာဂတ်စ် - Samaritana del Pozo တည်ထောင်သူနှင့် စီမံခန့်ခွဲရေး ညွှန်ကြားရေးမှူး


    “သင့်ဘဝ ဖြစ်ရပ်မှန် စာအုပ်၏ လှပမှုနှင့် အားသာချက်သည် စူစန်၏ တပည့်တော်ဖြစ်ခြင်းဆိုင်ရာ ဧဝံဂေလိတရား၏ အဓိပ္ပာယ်ရှိသော သီအိုလိုဂျီဆိုင်ရာ လေ့လာမှုနှင့် တပည့်တော်ဖြစ်စေခြင်း၏ ကူးပြောင်းနိုင်သော လမ်းညွှန်နယ်ပယ်ကို နှောင်ဖွဲ့ဖို့ရန် ကတိကဝတ်ပြုချက် အပေါ် အမှီပြုပါသည်။ ပထမအဆင့်တွင် ဤစာအုပ်သည် လှုံ့ဆော်တွန်းအားပေးပြီး ဖတ်ရလွယ်သည်။ ဒုတိယအဆင့်တွင် ဤစာအုပ်၏ ရှင်းလင်းပြတ်သားမှုသည် တစ်ကမ္ဘာလုံးဆိုင်ရာ တပည့်တော်ဖြစ်စေခြင်းလှုပ်ရှားမှု ရူပါရုံကို တွန်းအား ဖြစ်စေသည်။” 


    ဘော့ဘ် ဘမ်ဂါနာ - Jacksonville Baptist Association ၏ ဦးဆောင်သူ သာသနာပြု မဟာဗျူဟာမှူး


    “ကျွန်ုပ်တို့ သာသနာ့နယ်ပယ်ထဲတွင် စူစန်၏ သင်ကြားမှုနှင့် နိယာမများ စံနမူနာပြုခြင်းအား မြင်တွေ့ရသည့် အခွင့်ထူးကို ရရှိခဲ့သည်။ သူမသည် ဘုရားသခင်၏ ဘုန်းကို ထင်ရှားစေရန်၊ အသစ်သော ယုံကြည်သူများ ကြီးထွားလာစေရန်နှင့် အသင်းတော် တိုးပွားကျယ်ပြန့်လာစေရန် မြင်တွေ့ချင်သည့် စိတ်ဆန္ဒ ရှိသည်။ ဤစိတ်အားထက်သန်မှုများကြောင့် သင့်ဘဝ ဖြစ်ရပ်မှန် စာအုပ် ထွက်ပေါ်လာသည်။ ထိုအရာက စိန်ခေါ်မှုများသည့် ဘဝခရီးလမ်းတွင် မဖြစ်မနေ ယုံကြည်ခြင်း လိုအပ်မှုကို စုစည်းထားသည်။ ဘုရားသခင်၏ ချစ်ခြင်းမေတ္တာကို သင်နက်နက်နဲနဲ သိရှိပြီး အခြားသူများပါ မြင်တွေ့စေရန် ၎င်းက သင့်ကို ကူညီပေးနိုင်လိမ့်မည်။” 


    စကော့ထ် ရေး - International Missions Board အကဲဖြတ်သူနှင့် လက်တွေ့ ညွှန်ကြားရေးမှူး


    “စူစန်ဖရီးစ်သည် လူများအားလုံး ဘုရားသခင်ကို နက်နက်နဲနဲ သိမြင်ပြီး ချစ်မြတ်နိုးရန် မဆုတ်မနစ်သည့် စိတ်ဆန္ဒရှိသည်။ သင့်ဘဝ ဖြစ်ရပ်မှန် စာအုပ်သည် လူများအားလုံးကို ဘုရားသခင်နှင့် နက်နဲသည့် ယုံကြည်ခြင်းသို့ ခေါ်ဆောင်သွားမည့် အရင်းအမြစ် ထွက်ပေါ်လာစေရန် စူစန်၏ နှလုံးသားထဲမှ လုပ်ဆောင်မှု ဖြစ်သည်။ သူမ၏ အရေးအသားများသည် ရိုးရှင်းပြီး လူတိုင်းလက်ခံ ကျင့်သုံးရန် လွယ်ကူရိုးရှင်းလှသည်။ သို့သော် စာဖတ်သူတိုင်း ကိုယ်တွေ့စာမေးပွဲနှင့် ရိုးသားစွာ နှိုင်းဆ ဆင်ခြင်ရန်မှာ ရှုပ်ထွေးလှသည့် စိန်ခေါ်မှု ဖြစ်သည်။ သမ္မာကျမ်းစာရှိ အမှန်တရားများအပေါ် တိုက်ရိုက် ဦးတည်ခြင်းဖြင့် ဤအရင်းအမြစ်က ဘုရားသခင်သည် ကျွန်ုပ်တို့နှင့် ဆက်ဆံရေး မည်ကဲ့သို့ အစပြုခဲ့ပြီး သူနှင့် ဆက်ဆံရေးပြန်လည်ရရှိရန် မှန်ကန်သည့် တုံ့ပြန်မှု မည်ကဲ့သို့ လုပ်ဆောင်ရမည်ကို ဆန်းစစ်၍ ရှင်းလင်းပေးသည်။ သင့်ဘဝ ဖြစ်ရပ်မှန် စာအုပ်သည် ထိရောက်မှုရှိပြီး အလွန်နှစ်လိုဖွယ်ကောင်းသဖြင့် ခရစ်ယာန်အသက်တာ ယုံကြည်ခြင်းကို စတင်လျှောက်လှမ်းသူများနှင့် ဘုရားသခင့်နောက်တော်သို့ အချိန်အတန်အကြာ လိုက်နေသူတို့အကြား အခြေခံကျသည့် အရင်းအမြစ်ပင် ဖြစ်သည်။”


    ခရစ်စတီ ပရင့်စ် - Nocatee ရှိ Chets Creek Church ၏ အမျိုးသမီးများ သာသနာခေါင်းဆောင်နှင့် သင်းအုပ်ဆရာ၏ ဇနီး


    “ဤစာအုပ်က သင်သည် စစ်မှန်သော ကိုးကွယ်သူနှင့် ခရစ်တော်နောက်လိုက်သူအနေဖြင့် သင်မည်သူ ဖြစ်ကြောင်း သိရှိရန် လမ်းပြပေးလိမ့်မည်။ သင်၏ ဖြစ်တည်ခြင်းအမှန်ကို ရှာဖွေတွေ့ရှိသောအခါ၊ အရာခပ်သိမ်း ပြောင်းလဲသွားမည်မှာ အမှန်ပင် ဖြစ်သည်။ ဤအတွင်းကျသော လှုံ့ဆော်မှုပေးသည့် အရေးအသား မှတစ်ဆင့် သင်၏ ကိုယ်ပိုင် ဖြစ်ရပ်မှန်ဘဝဇာတ်လမ်းကို ရှာဖွေ့တွေ့ရှိလာလိမ့်မည်။ ခရစ်ယာန်ယုံကြည်သူသစ်များနှင့် ရင့်ကျက်ပြီး ခရစ်တော်နောက်လိုက်သူများအား ဤစာအုပ်ရှိ ဖတ်စာများကို ရက် ၅၀ လုံး ဖတ်ရှုဆင်ခြင်ပြီး၊ ခိုင်မာစွာ ဆုံးဖြတ်ချက်ချမှတ်ရန် တိုက်တွန်းချင်ပါသည်။ ကျွန်ုပ်အာမခံပေးနိုင်သည့် အရာတစ်ခုမှာ ဘုရားသခင်၏ တန်ခိုးတော်သည် ထင်ရှားပြသ၍ သင်တစ်ဦးတည်း သာမက သင့်နားပတ်လည် လေထုဝန်းကျင်ထဲတွင်လည်း ဘုရားသခင်၏ လွှမ်းမိုးမှုသည် နေရာလွှတ် မကျန်သည်အထိ သင်တို့အပေါ်သို့ သက်ရောက်သည်ကို ခံစားရလိမ့်မည်။”


    ဒေါက်တာ ဂျက်ဖရီ အယ်လ် ခရစ်ခ် - No Place Left Disciple-Making Movements မှ ပြောင်းလဲမှုကို ဦးဆောင်သူ


    “စူစန် ဖရီးစ်သည် ခရစ်တော်၏ သစ္စာရှိသော အစေခံတစ်ယောက်ဖြစ်သည်။ ဤလေ့လာသင်ကြားမှုတွင် ပါရှိသည့် အမှန်တရားက လူများစွာ ယေရှုအား ကယ်တင်ပိုင်ရှင်အဖြစ် သိရှိလာစေပြီး၊ ယေရှုကို သခင်ကဲ့သို့ ချစ်ခြင်း၊ သန့်ရှင်းသော ဝိညာဉ်တော်ဘုရား၏ အသုံးပြုခြင်း ခံရမည်မှာ ကျွန်ုပ်ကျိန်းသေပါသည်။”


    ဂျင်ဂျာ စို့ဒ် - ဖလော်ရီဒါ ပြည်နယ် အမျိုးသမီး ကော်မတီအဖွဲ့ဝင်


    “စူစန်နှင့် သူမ၏ အဖွဲ့သားများသည် ခရစ်တော်နောက်ကို အစပြုလိုက်သူများအား ဧဖက် ၂:၁၀ ရှိ အသက်တာအတိုင်း လိုက်လျောက်အသက်ရှင်စေရန် ပြင်ဆင်ပေးသည့် အံ့ဖွယ်ရာ လမ်းညွှန်ကို ပေးပါသည်။ သင့်ဘဝ ဖြစ်ရပ်မှန် စာအုပ်သည် တပည့်တော်မွေးထုတ်သူများအား အခြားတပည့်တော်မွေးထုတ်သူများ ဖြစ်လာစေရန် အသက်တာများကို ဦးဆောင်ပြီး ကြီးမားသော တာဝန်ထမ်းဆောင်စေရန် အချက်အလက်၊ အရင်းအမြစ်များ၊ တန်ဆာများဖြင့် ယုံကြည်သူများအားလုံးကို တန်ဆာဆင်ပေးပါလိမ့်မည်။” 


    ဘော့ဘ် ရှဲလိုး - C12 ၏ စီမံခန့်ခွဲရေး သဘာပတိ


    “ခရစ်ယာန်များအနေဖြင့် ကျွန်ုပ်တို့သည် ယုံကြည်ခြင်းဖြင့် လျှောက်လှမ်းရာတွင် မကြာခဏ သက်တောင့်သက်သာရှိလာပြီး အခြားသူများကို ယေရှုနှင့် မိတ်ဆက်ပြီးသည်နှင့်တစ်ပြိုင်နက်ပင်၊ သူတို့၏ ယုံကြည်ခြင်းနှင့် ခရစ်ယာန်အသက်တာအား မည်ကဲ့သို့ ကြီးထွားရမည်ကို အလိုအလျောက်သိရှိကြသည်ဟု ယူဆလာကြသည်။ စူစန် ဖရီးစ်သည် ထိုကဲ့သို့ ယူဆချက်မျိုး မပြုလုပ်ဘဲ ခရစ်တော်နောက်လိုက်သည့် ခရီးလမ်းတွင် ယုံကြည်ခြင်းတည်ဆောက်စေရန် သင့်ဘဝ ဖြစ်ရပ်မှန် စာအုပ်အား ပညာရှိရှိ ကမ်းလှမ်းထားပါသည်။ ၎င်းသည် ယုံကြည်သူတိုင်းအတွက် မရှိမဖြစ်လိုအပ်ပြီး သူတို့၏ ဘဝအသက်တာအတွက်လည်း အချိန်တိုင်းလိုအပ်ပါသည်။”


    လော်ရန်း ခရူးစ် – M.Div, Strength of a Woman: Why You Are Proverbs 31 ၏ ဆုရ စာရေးဆရာ


    “စူစန်နှင့် ဘရက် ဖရီးစ်တို့၏ သင်းအုပ်ဆရာအဖြစ်နှင့်၊ စူစန်၏ သင့်ဘဝ ဖြစ်ရပ်မှန် စာအုပ်အား သင့်ထံ ရင်ထဲကနေ ထောက်ခံခွင့်ရသည့်အတွက် ဂုဏ်ယူမိပါသည်။ ကျွန်ုပ်သည် စူစန်၏ ခရစ်တော်နှင့် ဆက်နွယ်မှု ကြီးထွားလာခြင်းကို မြင်တွေ့ခွင့်ရပြီး၊ ဘုရားသခင်က သူမအား အချိန်ပြည့် အမှုတော်ဆောင်အဖြစ် ခေါ်သည့်အချိန်ထိပင် အတူရှိရသည့် အခွင့်ထူးကို ရရှိခဲ့ပါသည်။ ဂုဏ်သိက္ခာရှိသည့် အဖွဲ့ရာထူးကို စွန့်လွှတ်၍ ဓမ္မကျမ်းစာကျောင်းများသို့ သွားရောက်ကာ တစ်ကမ္ဘာလုံးရှိ အမျိုးသမီးများအား တန်ဆာဆင်ပေးခြင်းဖြင့် ယုံကြည်ခြင်းခြေလှမ်း အစပြု၍ အရာရာကို ပြောင်မြောက်စွာ လုပ်ဆောင်တတ်ဖို့ ရွေးချယ်မှု ပြုလုပ်ခဲ့သည်။ ဘုရားသခင်သည် သူမအား တန်ခိုးကြီးစွာဖြင့် အသုံးပြုခဲ့ပြီး၊ ဤစာအုပ်သည် လူများ၏အသက်တာတွင် မတူညီကွဲပြားသည့်အရာများကို ပြုလုပ်ရန် သူမ၏ နောက်တစ်ဆင့် ခရီးလမ်းပင် ဖြစ်ပေသည်။ ကျွန်ုပ်သည် အသင်းတော်တွင် ဤကောင်းမွန်သည့် အရင်းအမြစ်ကို လက်တွေ့အသုံးချရန် ရည်ရွယ်ချက်ရှိပြီး သင်တို့သည်လည်း အသုံးပြုကြလိမ့်မည်ဟု မျှော်လင့်ပါသည်။”


    စပိုက်ခ် ဟိုဂန် - Chets Creek Church ၏စီနီယာ သင်းအုပ်


    “သင့်ဘဝ ဖြစ်ရပ်မှန် စာအုပ်သည် ဝိညာဉ်ရေးရာ ခရီးလမ်းကို အစပြုနေသူတစ်ဦးချင်းဖြစ်စေ၊ အစပြုပြီးနေသူဖြစ်စေ အယောက်ချင်းဆီတိုင်းအတွက် ဉာဏ်အလင်းရစေမည့် လမ်းပြမြေပုံတစ်ခု ဖြစ်သည်။ အကယ်၍ စာဖတ်သူသည် ဤသမ္မာကျမ်းစာဆိုင်ရာ ပြည့်ဝသည့် ဖတ်စာ ရက် ၅၀ ခရီးလမ်းကို အမှန်တကယ် လက်တွေ့ကျင့်သုံးပါက၊ သူတို့သည် ‘ဘုရားသခင် အလိုတော်ရှိသော အရာသည် အဘယ်အရာဖြစ်သည်ကို သင်နိုင်မည်အကြောင်း  . . . စိတ်နှလုံးကို အသစ်ပြင်ဆင်၍ ပုံသဏ္ဍာန် ပြောင်းလဲခြင်းသို့’ ရောက်စေနိုင်ပါသည် (ရောမ ၁၂:၂)။”


    တမ်မီ မက်ခလက်ဖာတီ – Ed.D, MAR, MAT, Lifework First Coast ၏ အမှုဆောင် ဒါရိုက်တာ


    “သင်းအုပ်အဖြစ် လုပ်သက် ၃၅ နှစ်၊ ရုရှားနှင့် အိန္ဒိယတွင် သင်းအုပ်ဖြစ်သင်တန်းကို ၂၂ နှစ်ကြာ ဦးဆောင်ပြီးနောက်၌၊ ဤစစ်မှန်သည့် တပည့်တော်များကို ပြန်လည်မွေးထုတ်ပေးခြင်းဆိုင်ရာ တစ်ကမ္ဘာလုံးရှိ နေရာတိုင်းတွင် လိုအပ်သည့် အရာတစ်ခုကို ကျွန်ုပ် ရှာတွေ့ခဲ့သည်။ ခရစ်တော်နှင့် သူ၏ စကားအပေါ် နက်ရှိင်းသည့် မိသဟာယဖွဲ့ခြင်းထဲတွင် တည်ဆောက်ထားသည့် စစ်မှန်သော တပည့်တော်များသည် သူတို့၏ နယ်ပယ်၊ မိသားစုနှင့် ပေါင်းသင်းဆက်ဆံမှု အသိုင်းအဝိုင်းထဲတွင် တာဝန်ရှိပြီး ခရစ်တော်၏ စေခိုင်းချက်ကို ပြီးမြောက်အောင်မြင်ရန် တောင့်တလျက်ရှိသည်။ ကျွန်ုပ်၏ သူငယ်ချင်းဖြစ်ပြီး၊ လက်တွေ့ကျသော ရူပါရုံလည်း ရှိသူ စူစန်ဖရီးစ်သည် ဤလိုအပ်ချက်ကို နက်နက်နဲနဲ ခံစားသိရှိခဲ့ပြီး ထိုအရာအတွက် လုပ်ဆောင်ခဲ့သည်။ သူမ၏ လမ်းညွှန်စာအုပ်ဖြစ်သည့် သင့်ဘဝ ဖြစ်ရပ်မှန် စာအုပ်သည် တက်ရောက်ပါဝင်သူများအား သန့်ရှင်းသော ဝိညာဉ်တော်၏ တန်ခိုးတော်အပေါ် သခင်ဘုရား၏ နှုတ်ကပတ်တော်နှင့် ဆုတောင်းချက်အားဖြင့် ခရစ်တော်နှင့် မပြောင်းလဲတည်မြဲသည့် ဆက်နွယ်မှုလမ်းစဉ်သို့ ဦးဆောင်ပေးပါသည်။ သူမ၏ ဖုံးအုပ်ထားသည့် ရည်ရွယ်ချက်မှာ ယုံကြည်သူတိုင်း ဘုရားသခင်သည် မည်သူဖြစ်ပြီး ခရစ်တော်၏အထဲ၌ သူတို့ကို သူတို့မည်သူဖြစ်ကြောင်း သိမြင်နားလည်ကာ သူတို့အသက်တာများကို ဘုရားသခင်၏ ရည်ရွယ်ချက်ထဲ၌သာ ကြီးထွားကြစေရန် ဖြစ်သည်။ ဤစာအုပ်၏ အရေးပါမှုက တစ်ကမ္ဘာလုံးရှိ အသင်းတော်များတွင် အသွင်ပြောင်းလဲမှုကို ဖြစ်စေပါလိမ့်မည်။ တိုင်းနိုင်ငံအများအပြား ကျယ်ပြန့်စွာ ကြားနာတတ်ရန် ဘုရားသခင် မစတော်မူပါစေ။”


    ဝက်စ် စလောက် - Saturation Church Planting ၏ သင်းအုပ်သင်တန်းပေးသူ


    “သင့်ဘဝ ဖြစ်ရပ်မှန် စာအုပ်သည် တန်ဖိုးဖြတ်မရသော အရင်းအမြစ်တစ်ခု ဖြစ်သည်။ အများစုကို ဆက်စပ် တင်ပြထားပြီး၊ ကျွန်ုပ်၏အမြင်၌လည်း စကားလုံးတစ်လုံးမျှပင် အလဟသလေလွင့်စရာ မရှိချေ။ ပုံကားချပ်ကြီးဖြင့် ရှင်းလင်းချက်များ အပါအဝင်၊ ထိရောက်မှုရှိသော နှိုင်းစာ တွေးခေါ်မှုများ၊ လက်တွေ့ကျသည့် နောက်ထပ်အဆင့်များ အစရှိသည်များကို ရှင်းလင်းပြီး ကျိုးကြောင်းဆီလျော်သည့် တစ်စုတစ်စည်းဖြစ်မှုတို့ကို သင်နှစ်သက်အားရလိမ့်မည်။ နေ့ရက်တိုင်းသည် သမ္မာကျမ်းစာနှင့် ပြည့်ဝ၍ လေးရက်တာ နေ့စဉ် လုပ်ဆောင်ခြင်း ကဏ္ဍများက သင့်အား ကြီးထွားစေရုံမက ပြောင်းလဲရန်ပါ ကူညီပေးလိမ့်မည်။ ရက် ၅၀ ယုံကြည်ခြင်း ခရီးလမ်းက သင့်ကိုယ်သင် ရည်ညွှန်းရန်နှင့် အခြားသူများအား တပည့်တော်ဖြစ်စေရန် တန်ဆာအဖြစ် အထပ်ထပ် တွေ့ကြုံခံစားရစေမည်ဟု ကျွန်ုပ်ယုံကြည်ပါသည်။ ကျွန်ုပ်သည် ယုံကြည်သူများအား ဦးဆောင်ရန် ဤကဲ့သို့ မခြွင်းမချန်စုံလင်သည့် လမ်းညွှန်ကို ယခင်က မတွေ့ဖူးခဲ့ပေ။ ထို့ကြောင့် ဤစာအုပ်အား လုံးဝ ထောက်ခံပေး လိုပါသည်။ ဤစာအုပ်ကို အရ ဝယ်ယူပါ။ သူငယ်ချင်းတို့ကိုလည်း ဖိတ်ခေါ် မိတ်ဆက်ပါ။ ဤရက် ၅၀ ဖတ်စာ၌ ပါဝင်ကြရန် ဆက်ကပ် ဆုံးဖြတ်စေပါ။ ထိုသို့ လုပ်ဆောင်ရခြင်းက တကယ့်ကို ထိုက်တန်စေလိမ့်မည်။”


    ရိုင်ယန် ဘွိုဒ် - တပည့်တော်မွေးထုတ်သူနှင့် သာသနာ့ခေါင်းဆောင်

      ဤစာအုပ်သည် ကျွန်မတို့၏ သူရဲကောင်းဖြစ်သူ

      သခင်ယေရှုခရစ်အား ရည်စူးပါ၏။

    ဤစာအုပ်၏ ရောင်းရငွေ အသားတင် အကျိုးအမြတ်ထဲမှ ၁၀၀ ရာခိုင်နှုန်းကို ကမ္ဘာတစ်ဝှမ်းရှိ ဖယ်ကြဉ်ခံရသော အမျိုးသမီးများနှင့် ကလေးငယ်များအတွက် ကူညီပေးသည့် သာသနာများထံ ပံ့ပိုးပေးသွားပါမည်။  


     


     


    ၂၀၂၁ စူစန် ဖရီးစ် 


     


    ကမ္ဘာတစ်ဝှမ်း မူပိုင်ခွင့် ထားရှိပြီး ဖြစ်သည်။ ဤစာအုပ်၏ မည်သည့် အစိတ်အပိုင်းကိုမဆို အချက်အလက်များ သိမ်းဆည်းထားခြင်း သို့မဟုတ် မည်သည့်နည်းလမ်းဖြင့် မဆို အီလက်ထရွန်းနစ်၊ စက်ပစ္စည်း၊ မိတ္တူကူးခြင်း၊ အသံသွင်းခြင်း၊ စကင်ကူးယူခြင်းတို့ဖြင့် လွဲပြောင်း ရယူခြင်းတို့အပါအဝင် ဝေဖန်သုံးသပ်ချက်များ သို့မဟုတ် ဆောင်းပါးများတွင် အနည်းငယ်ကိုးကားခြင်းမှအပ ထုတ်ဝေသူ၏ ကြိုတင်ခွင့်ပြုချက်မရဘဲ ပြန်လည် ပုံနှိပ်ခြင်း၊ ထုတ်ဝေခြင်း မပြုရ။  


     


    All In Ministries Books ကို ဖလော်ရီဒါပြည်နယ်၊ Jacksonville မြို့တွင် ထုတ်ဝေသည်။ 


     


    All In Ministries စာအုပ်များကို ပညာရေး၊ စီးပွားရေး၊ ရန်ပုံငွေ ရှာဖွေခြင်း သို့မဟုတ် အရောင်းမြှင့်တင်ရေး အသုံးပြုမှုများအတွက် အထူးလျော့ဈေးဖြင့် အရေအတွက် အများအပြား ဝယ်ယူနိုင်ပါသည်။ ပိုမိုသိရှိလိုပါက ကျေးဇူးပြု၍ contact@allinmin.org သို့ အီးမေးလ် ပေးပို့လိုက်ပါ။ 


     


    ဤစာအုပ်တွင် ပါဝင်သော မည်သည့် အင်တာနက် လိပ်စာ၊ သာသနာ၊ ကုမ္ပဏီ သို့မဟုတ် ကုန်ကြမ်း အချက်အလက်များကိုမဆို အရင်းအမြစ်အဖြစ်သာ ဖော်ပြထားပြီး မည်သည့်နည်းလမ်းဖြင့်မျှ All In Ministries International မှထောက်ခံခြင်း သို့မဟုတ် ထိုသို့သက်ရောက်စေရန် ရည်ရွယ်ခြင်း မရှိသလို All In Ministries International မှအဆိုပါ ဆိုက်များ၏ ဝန်ဆောင်မှု၊ အကြောင်းအရာ၊ ကုမ္ပဏီများ သို့မဟုတ် ကုန်ကြမ်းများသည် အမှန်တကယ် တည်ရှိကြောင်း ဤစာအုပ်ထုတ်ဝေပြီးနောက်တွင် အာမခံမှု မပြုပါ။ 


     


    ကျမ်းပိုဒ်ကိုးကားချက်များသည် ဆရာယုဒသန်၏ မူရင်းဘာသာပြန်ဆိုထားပြီး ၁၈၃၅ ခုနှစ်တွင် ပထမအကြိမ် ပုံနှိပ်ထုတ်ဝေသည့် ယုဒသန် မြန်မာကျမ်းစာ မူပိုင်ခွင့် © မြန်မာနိုင်ငံကျမ်းစာအသင်းမှ ကောက်နှုတ်ထားပါသည်။ မြန်မာနိုင်ငံကျမ်းစာအသင်း၏ ခွင့်ပြုချက်ဖြင့် အသုံးပြုသည်။ မူပိုင်ခွင့် ရယူထားပြီး ဖြစ်သည်။  

    ကြိုဆိုပါသည်


    ဤစာအုပ်သည် ယေရှုနှင့် ပိုမိုရင်းနှီးကျွမ်းဝင်မှု ရရှိလိုသူများအတွက် ရည်ရွယ်ပါသည်။ ဤအရာသည် မြင့်မြတ်သော သမ္မာတရားကို တသက်တာလုံး အချိန်ယူလေ့လာစရာ မလိုအပ်ပဲ၊ မိမိတစ်ဘဝလုံးတွင် ကျင့်ဆောင်စေရန်အတွက် ထိုအရာကို သာမန်အားဖြင့် တစ်ပတ်တစ်ကြိမ်ခန့်တွင် ငြီးငွေ့ဖွယ် ဘာသာရေး ယုံကြည်ချက် မလိုချင်သူများ အတွက် ဖြစ်သည်။ 


    ဤစာအုပ်ထဲရှိ စာမျက်နှာများက အသက်ကို ပေးစေမည့် ရတနာစကားလုံးများကို ထုပ်ပိုးထားပြီး ဖွင့်ကြည့်ခံရဖို့ စောင့်မျှော်နေပါသည်။ ဤရတနာများကို စုစည်းရန်၊ သင်ခန်းစာများကို အသက်သွင်းလုပ်ဆောင်ရန်နှင့် ယခုလိုမျိုး သင့်ထံ မျှဝေနိုင်ရန်အတွက် ကျွန်မ နှစ် ၅၀ ကျော်ကြာ အချိန်ယူခဲ့ရသည်။ သင်သည် ယေရှုနှင့် ဆက်ဆံရေးကို အစပြုနေသူဖြစ်စေ၊ အစပြုပြီးသူဖြစ်စေ သူနှင့်အတူ နောက်တစ်ဆင့်သို့ တက်ရောက်နိုင်ရန် လမ်းညွှန်ပေးဖို့ ဤရက် ၅၀ ယုံကြည်ခြင်း ခရီးလမ်းအတိုင်း လျှောက်လှမ်းဖို့ ဖိတ်ခေါ်ချင်ပါသည်။ ပုဂ္ဂိုလ်ရေး ဘဝဇာတ်လမ်းများကို ကြားရလိမ့်မည် မဟုတ်ပေ (ဘုရားသခင်၏ နှုတ်ကပတ်တော်ထဲမှ ဖြစ်ရပ်မှန်အကြောင်းအရာ မှအပ)။ အဘယ်ကြောင့်ဆိုသော် ဤအရာသည် တစ်စုံတစ်ယောက်၏ ယုံကြည်ခြင်းခရီးလမ်းအကြောင်း မဟုတ်သောကြောင့်ပင် ဖြစ်သည်။ ၎င်းသည် သင်၏ ယုံကြည်ခြင်း ခရီးလမ်းပင် ဖြစ်သည်။ 


    အပတ်တိုင်း သမ္မာကျမ်းစာထဲမှ အကြောင်းအရာများကို ပိုမိုလေ့လာရမည် ဖြစ်သည်။ အပိုင်း ၁ သည် ဘုရားသခင်အကြောင်းနှင့် ဆက်စပ်သည့် ကျယ်ပြန့်သော နယ်ပယ်နှင့် အစပြုထားသည်။ ထို့နောက် ဘုရားသခင်အကြောင်း ဇာတ်လမ်းတွင် သင်၏နေရာနှင့် ရည်ရွယ်ဦးတည်ချက်အား ကျွန်မတို့ ချုံ့လိုက်ကြမည်ဖြစ်သည်။ ဤဘဝကို ပြောင်းလဲစေသည့် အခြေခံအုတ်မြစ်သည် ခရီးလမ်း ဒုတိယအပိုင်းတွင် ခြုံငုံထားသည့် ယုံကြည်ခြင်း မရှိမဖြစ်လိုအပ်ချက်ကို ခိုင်ခံ့မြဲမြံစေမည် ဖြစ်သည်။ ဤနေရာတွင်၊ အပိုင်း ၂ သည် သင်၏ လမ်းခရီးတွင် မမျှော်လင့်ထားသည့် အခြေအနေများ ကြုံတွေ့ရသည့်တိုင် သင်လှည့်ပြန်နိုင်မည့် လမ်းညွှန်အရင်းအမြစ်တစ်ခု ဖြစ်လာနိုင်ပါသည်။ ခရစ်ယာန်အသက်တာ၏ လျှို့ဝှက်ချက်ဖြစ်သည့် ခရစ်တော်၌ မည်ကဲ့သို့ တည်နေခြင်း၊ သံသယများကြား မည်ကဲ့သို့ လုပ်ဆောင်ခြင်း၊ စုံစမ်းခြင်းထဲ၌ မည်ကဲ့သို့ တွန်းလှန်ရမည်၊ ဆင်းရဲဒုက္ခခံရချိန်တွင် ဘုရားသခင်အား မည်ကဲ့သို့ ကိုးကွယ်ရမည် စသည်တို့ကို သင်ရှာဖွေတွေ့ရှိလာမည် ဖြစ်သည်။ သမ္မာကျမ်းစာ လေ့လာနည်း၊ လူများထံ သင်၏ယုံကြည်ခြင်းကို မျှဝေခြင်းနှင့် ဆုတောင်းခြင်း စသည့် လက်တွေ့ကျသော နည်းလမ်းများကိုပါ သင်ယူရပေမည်။ အကယ်၍ သင်သည် ယေရှုနှင့် မိတ်သဟာယဖွဲ့ခြင်းကို အစမပြုရသေးပါက ခြေလှမ်းစတင်ရန် အခွင့်အလမ်းကို ရရှိပါလိမ့်မည်။ ဤဘဝသင်ခန်းစာများကို မျှဝေရာတွင် ကျွန်မ၏ ဆုတောင်းချက်မှာ ဘုရားသခင်၏ချစ်ခြင်းမေတ္တာနှင့် ထိတွေ့ခံရပြီး ဘုရားသခင်အကြောင်းဇာတ်လမ်းထဲတွင် သင်၏ ကဏ္ဍကို ထွေးပိုက်သိရှိ၍ မိမိ၏ အမှားထဲမှတစ်ဆင့် သင်ယူနိုင်စေရန် ဖြစ်ပါသည်။ 


    ကြီးပြင်းလာသည်နှင့်အမျှ၊ ယေရှုကို ကျွန်မ၏ အပြစ်များအား ခွင့်လွှတ်ပေးသူအဖြစ် ယုံကြည်ခဲ့သော်လည်း၊ ကျွန်မဘဝ၏ ဦးဆောင်သူအဖြစ် သူ့နောက်သို့ လိုက်ရန် မသိရှိခဲ့ချေ။ ထိုလျစ်လျူရှုမှုက ကျွန်မအား လောကအရာများကို ရှာဖွေခြင်း၊ မကောင်းသည့် အတွေးများ တွေးခေါ်ခြင်းနှင့် တကိုယ်ကောင်းဆန်စွာ အသက်ရှင်ခြင်းကို ဖြစ်စေခဲ့သည်။ ယေရှုကို ကျွန်မချစ်သော်ငြားလည်း၊ ကျွန်မဘဝတွင် သူ၏ လုပ်ဆောင်ချက်ကို ကောင်းမွန်စွာ နားမလည်နိုင်ခဲ့ခြင်းက ကျွန်မအား နွမ်းနယ်စေခဲ့ပြီး ပျော်ရွှင်မှုလည်း ကင်းမဲ့စေခဲ့သည်။ ကျွန်မ၏ အသက်မွေးဝမ်းကြောင်း အလုပ်ကလည်း ကျွန်မကို ပူပင်သောကသာ ဖြစ်စေပြီး ကျွန်မ၏ မလေးနက်သော ယုံကြည်ခြင်းက ကျွန်မ၏ ဝိညာဉ်ရေးရာ ဆာလောင်မှုဖြင့် ကျန်ရစ်စေခဲ့သည်။


    သို့သော်လည်း ထိုခြောက်သွေ့ခက်ခဲသည့် ကာလမှတစ်ဆင့်၊ ဘုရားသခင်သည် ကျွန်မကို အားဖြည့်ပေးပြီး သူနှင့် နေ့စဉ်ပုံမှန်ဆက်ဆံရေးထက် ပိုသည့် ရင်းနီးသော မိတ်ဆွေချင်းကဲ့သို့ နှစ်ဦးသား ဆက်ဆံရေးကို ကျွန်မဘဝ၌ ပျောက်ဆုံးနေသည့်အရာအား မြင်တွေ့စေခဲ့သည်။ 


    ထို့နောက်တွင် ဘုရားသခင်ထံသို့ ကျွန်မ၏ အရာခပ်သိမ်းကို လက်မြောက်အရှုံးပေးခဲ့ပြီး ယေရှုအား ကျွန်မကို ကယ်တင်ခြင်းပေးရန် အတွက်သာမက ကျွန်မဘဝ၏ ကဏ္ဍအသီးသီးတွင် အစပြုကိုးစားခဲ့သော်လည်း၊ ကျွန်မမှာ တွန့်ဆုတ်ခဲ့မိသေးသည်ဟု ပြောပြချင်ပါသည်။ ကျွန်မဘဝကို ဘုရားသခင်အား ဦးဆောင်ခွင့် ပေးလိုက်လျှင် ကျွန်မ၏ ကလေးများ မည်ကဲ့သို့ ဖြစ်မည်ကို စိုးရိမ်ခဲ့မိသည်။ ကျွန်မ၏ အရှုံးပေးခြင်းအားဖြင့် ကျွန်မကလေးများ ဆင်းရဲဒုက္ခ ခံစားရမည်လား။ ကျွန်မ၏ အရာခပ်သိမ်း ဘုရားသခင်အား ပေးလိုက်လျှင် ကျွန်မထံမှ သူတို့အား ခေါ်ထုတ်သွားမည်လား။ ထို့နောက် အသင်းတော်ရှိ အမျိုးသမီးတစ်ဦးက ဘုရားသခင်သည် ကျွန်မ၏ သားများအား ကျွန်မချစ်သည်ထက် ပို၍ချစ်ကြောင်း နူးညံ့စွာ ဝေငှပြောပြခဲ့သည်။ မိခင်တစ်ယောက်အနေဖြင့် ကျွန်မ၏ အကြီးမားဆုံး တာဝန် (ကျွန်မဘဝ၏ အခြားသော အခန်းကဏ္ဍများ) သည် ဘုရားသခင်အား စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှဖြင့် ချစ်ရန် (မာကု ၁၂:၃၀)၊ ကျွန်မ၏ အရာခပ်သိမ်းကို ပေးအပ်ရန် ဖြစ်သည်။ အဘယ်ကြောင့်ဆိုသော် ဘုရားသခင်သည် ကျွန်မအား သူ၏ အရာခပ်သိမ်းကို ပေးခဲ့ပြီဖြစ်သည်။


    ဘုရားသခင်အား ကျွန်မဘဝကို ဦးဆောင်ရန် ဖိတ်ခေါ်လိုက်သည့် အချိန်တွင် ကျွန်မ၌ အရာအားလုံး ပြောင်းလဲသွားခဲ့သည်။ ကျွန်မဘဝကို စိုးရိမ်ပူပန်ပြီး တစ်ကိုယ်ကောင်းဆန်သည့် မကောင်းသော အမြင်ဖြင့် မမြင်တော့ပဲ ယုံကြည်ခြင်း အမြင်ဖြင့်သာ မြင်လာသည်။ ထိုနာခံခြင်းနှင့်ကိုးစားခြင်း ခြေလှမ်းများသည် ကျွန်မအား ဘုရားသခင်နှင့် ပိုမို နီးကပ်စေသည်။ ကျွန်မအတွက် သူ့ကို ပို၍လိုချင်လာပြီး၊ သူ့ ထံပါးသို့ ကျွန်မကို ပို၍ ပေးချင်လာသည်။ ဤခရီးလမ်းအားဖြင့် ဘုရားသခင် မည်သူဖြစ်ကြောင်း၊ ကျွန်မကို အဘယ့်ကြောင့် ဖန်ဆင်းခဲ့သည်၊ မည်သို့ ကောင်းစွာ အသက်ရှင်ရမည်ကို ရှာတွေ့ခဲ့သည်။ ဘုရားသခင် အကြောင်းဖြစ်ရပ်မှန်ဇာတ်လမ်းထဲတွင် ကျွန်မဘဝ၏ ဖြစ်ရပ်မှန် ဇာတ်လမ်းကို တွေ့ရှိခဲ့သည်။


    ကျွန်မဘဝအကြောင်း ဖော်ပြခံရသည်နှင့်၊ ဘုရားသခင်သည် ကျွန်မအား အချိန်ပြည့် အမှုဆောင်ရန်အတွက် ဓမ္မကျောင်းသို့ ပို့ဆောင်ပေးခဲ့သည်။ ကျွန်မသင်ယူခဲ့သည့် အရာများကို အမျိုးမျိုးသော အသိုင်းအဝန်းနှင့် တိုင်းနိုင်ငံများသို့ မျှဝေရန်ပို့ဆောင်ပေး၍ ကျွန်မအား အခွင့်အလမ်းများစွာ ပေးခဲ့သည်။ ကျွန်မ မည်သည့်နေရာတွင် အစေခံနေပါစေ ကျွန်မလိုအပ်သည့်အရာသည် တူညီသောအရာတစ်ခုပင် ဖြစ်သည်။ ထိုအရာသည် ယေရှုနှင့်အတူ စစ်မှန်သည့် မိတ်သဟာယရှိရေးပင် ဖြစ်သည်။ ဘုရားသခင်၏ ကျေးဇူးတော်ကြောင့်၊ ရလဒ်များမှာလည်း တူညီစွာ ရရှိခဲ့ပြီး၊ အသက်တာများစွာ အသွင်ပြောင်းလဲခြင်းကို ခံကြရသည်။ ကျွန်မ၏ ခင်ပွန်းနှင့် သင်းအုပ်ဆရာများ၏ အားပေးမှုကြောင့် All In Ministries International ပေါ်ပေါက်လာပြီး ကြီးထွားလာခဲ့သည်။ ပြည်တွင်းအသင်းတော်များနှင့် သာသနာပြုများက အသုံးပြုစာပေများကို စာအုပ်အနေဖြင့် ရေးသားရန် တောင်းဆိုခဲ့ကြသည်။ သို့သော်လည်း ကျွန်မ တွန့်ဆုတ်ခဲ့မိပြန်သည်။ ဘုရားသခင်သည် ဒေါက်တာ ဟန်နရီ ဘလက်အေဘီနှင့်1 စကားပြောခြင်းအားဖြင့်၊ ယေရှုနှင့် အစပြုသည့် အချိန်မှစ၍ ကျွန်မသိသမျှအရာအားလုံး စာအုပ်ထဲတွင် ရေးသားရန် ခြေလှမ်းအစပြုဖို့ ခွန်အားပေးခဲ့သည်။ သင့်ဘဝ ဖြစ်ရပ်မှန် စာအုပ်အား အစပြုရန် ခြေလှမ်းတိုင်း၌ လိုအပ်သည့် အကူအညီရရန်အတွက် ကျွန်မ၏ ဆုတောင်းချက်များလည်း အဖြေပေးခြင်း ခံရသည်။ ဤစာအုပ်သည် ပြီးပြည့်စုံရန် မရည်ရွယ်သော်လည်း ကျွန်မဘဝနှင့် အခြား မရေတွက်နိုင်သည့် ဘဝပေါင်းများစွာကို အသက်နှင့် ပြည့်စုံစေမည့် အမှန်တရားများ ပါဝင်ပါသည်။ 


    ယခုမှာ သင့်အလှည့်ပင် ဖြစ်သည်။ နေ့စဉ် ရက် ၅၀ ဖတ်စာရှိ သင့်ဘဝ ဖြစ်ရပ်မှန် စာအုပ်မှတစ်ဆင့် ကျွန်မနှင့်အတူ ဤခရီးလမ်းတွင် လိုက်ပါဆောင်ရွက်ရန် ဖိတ်ခေါ်ချင်ပါသည်။ ထိုဖတ်စာတွင် ဘုရားသခင်အကြောင်းမှ ဂရုတစိုက် ကောက်နုတ်ထားသည့် အခန်းပါဝင်ပြီး မကြာမှီတွင် သင့်ဘဝအကြောင်း ဖြစ်လာရန် ကျွန်မ ဆုတောင်းပါသည်။ ထိုအရာသည် အမြဲတမ်း လွယ်ကူပြီး သောက ကင်းလိမ့်မည် မဟုတ်ချေ။ သို့သော်လည်း သင့်ဘဝ ဖြစ်ရပ်မှန် အကြောင်း ထွက်ပေါ်လာခြင်းက လုပ်ဆောင်ရ တန်စေပါလိမ့်မည်။ ပြောင်းလဲမှုက သက်တောင့်သက်သာ မရှိလှချေ။ သင်မည်ကဲ့သို့ တုံ့ပြန်မည်ကို ရွေးချယ်ရန်လည်း လိုအပ်ပေသည်။ နောက်ထပ်ခြေလှမ်းများတွင် ဘုရားသခင်ကို ကိုးစားယုံကြည်ပြီး၊ ဆက်လက်တည်ရှိနေပါ။ 


    ဤအခန်းငယ်များမှ ဘုရားသခင်အား ယုံကြည်ကိုးစားရန် ရွေးချယ်သည်နှင့်၊ ပြင်းပြသည့်ချစ်ခြင်းမေတ္တာ၊ အံ့ဖွယ်သော ဝမ်းမြောက်ခြင်းနှင့် သဘာဝလွန် ငြိမ်သက်ခြင်းကို သင်တွေ့ကြုံခံစားရလိမ့်မည်။ ထိုအသွင်ပြောင်းလဲမှုက သင့်အား နေ့ရက်တိုင်း ဘုရားသခင်နှင့် တစ်လုံးတစ်ဝတည်း ဖြစ်၍ ထာဝရကာလအတွက် ပြင်ဆင်ပေးရန် ကူညီပေးလိမ့်မည်။ အဆုံးတွင်၊ သင့် ဘဝဖြစ်ရပ်မှန် ဇာတ်လမ်းသည် ဘုရားသခင်အကြောင်း ဖြစ်ရပ်မှန်ဇာတ်လမ်း အစိတ်အပိုင်းအနေဖြင့် သိရှိလာရလိမ့်မည်။ 


    ထို့နောက် ဘုရားကျောင်းထဲ၌ ကျွန်မထံ သူမသိထားသည့် သမ္မာတရားကို ကြင်နာစွာဖြင့် မျှဝေပေးခဲ့သည့် ထိုအမျိုးသမီးကဲ့သို့ ဖြစ်လာရန် သင့်အတွက် ကျွန်မဆုတောင်းပေးပါသည်။ ဘုရားသခင်၏ ကြီးမားသည့် ချစ်ခြင်းမေတ္တာနှင့် သူ၏ ဖန်ဆင်းခြင်းလက်ရာများအတွက် အကြံအစည်တော်ကို ရှာဖွေကြစေရန် အခြားသူများ တစ်ယောက်ပြီးတစ်ယောက် သင်က ကြင်နာစွာဖြင့် ဖိတ်ခေါ်နိုင်ဖို့ ကျွန်မဆုတောင်းပေးပါသည်။ ထိုအရာက ကျွန်မတို့ကို ဘုရားသခင် ပုံဖော်ထားသည့် အသက်တာပုံစံဖြစ်ပြီး ပြောင်းလဲခြင်းသို့ ရောက်ရန် နှင့် ပြောင်းလဲမှုကို အခြားသူများထံ ယူဆောင် လာစေရန် ဖြစ်သည်။ 


     


    ဘုရားသခင်၏ ဘုန်းတော်သည် ကျွန်မတို့၏ ဆုလာဘ် ဖြစ်သည်


    စူစန် ဖရီးစ်


    ယောဟန် ၃:၃၀


     


     


    ကမ္ဘာလုံးဆိုင်ရာ ပရိသတ်များ 


    ဤတပည့်တော်ဖြစ်ခြင်းဆိုင်ရာ အရင်းအမြစ်သည် ကမ္ဘာတစ်ဝှမ်းရှိ ခရစ်ယာန် ယုံကြည်မှု အဖွဲ့အစည်းတွင် ရှိသည့် လူများအားလုံးအတွက် ရည်ရွယ်သည်။ ကျွန်မတို့၏ ကိုးကွယ်မှု ပုံစံများ ကွဲပြားသော်လည်း ယေရှုခရစ်သည် အရှင်သခင်ဖြစ်သည်၊ သမ္မာကျမ်းစာ တစ်ခုလုံးသည် လုံးဥဿုံမှန်ကန်သည်၊ ယုံကြည်သူအားလုံး ဘုရားသခင်အကြောင်း ဇာတ်လမ်းထဲတွင် အရေးပါသည့် အခန်းကဏ္ဍ၌ ပါဝင်ကြသည် ဟူသော ကျွန်မတို့၏ ယုံကြည်ချက်မှာ တစ်လုံးတစ်ဝတည်း ဖြစ်လျက်ရှိသည်။ ဤသင်ကြားလေ့လာမှုသည် All In Ministries International မှစီစဉ်သည့် တပည့်တော်မွေးထုတ်ခြင်းဆိုင်ရာ အလုပ်ရုံဆွေးနွေးပွဲအတွက်ဖြစ်၍ ပြည့်စုံစွာ ဖြည့်စွက်ထားသည်။ အချက်အလက်များ ပိုမိုသိရှိရန်နှင့် အခမဲ့ရယူလိုပါက www.allinmin.org သို့သွားရောက် လေ့လာနိုင်သည်။


    






  

    သမ္မာကျမ်းစာ ညွှန်ပြချက်


    ဤသင်ကြားမှုသည် သမ္မာကျမ်းစာကို ဖတ်ရှုလေ့လာရန် တွန်းပို့ပေး၍ ရက်သတ္တပတ် ၅ ပတ်အတွင်း မည့်ကဲ့သို့ လေ့လာရမည်ကို ဖော်ပြထားသည်။ ဘုရားသခင်၏ သမ္မာတရားကို ရှင်းလင်းစွာသိရှိနိုင်ရန် အမျိုးမျိုးသော ယုံကြည်စိတ်ချရသည့် သမ္မာကျမ်း ဘာသာပြန်များကိုလည်း အသုံးပြုထားပါသည်။ နေ့စဉ်ကျမ်းစာလေ့လာမှုအတွက် သမ္မာကျမ်းစာတစ်အုပ် ရှိထားမည်ဆိုပါက သင့်အတွက် ပို၍အထောက်အကူ ပေးပါလိမ့်မည်။


    ကျမ်းပိုဒ်များ ကိုးကားအသုံးပြုသည့်အခါ ကျမ်း၏ အမည်ကို ရှေ့ဦးစွာဖော်ပြ၍၊ အခန်းကြီး နံပါတ်နှင့် အခန်းငယ်နံပါတ်များကိုအစဉ်တိုင်း လိုက်၍ ဖော်ပြထားသည်။ ဥပမာ၊ ယောဟန် ၃:၁၆ သည် ဓမ္မသစ်ကျမ်းရှိ ရှင်ယောဟန်ခရစ်ဝင်ကျမ်းကို ရည်ညွှန်းပြီး၊ အခန်းကြီး ၃၊ အခန်းငယ် ၁၆ ဖြစ်သည် (၁ ယော နှင့် မမှားမိစေရန်)။


    ရှင်ယောဟန် (ခရစ်ဝင်) ၃ (အခန်းကြီး): ၁၆ (အခန်းငယ်) 

    ကတိကဝတ်ပြုချက်


    ဤခရီးလမ်းအတိုင်း သင်လုပ်ဆောင်ရန် သေချာစွာ စိတ်ပိုင်းဖြတ်ထားပါက ရက် ၅၀ အတွင်း သင့်ဘဝ ပြောင်းလဲနိုင်ပါသည်။ ကျွန်မတို့အစမပြုမီ၊ သင့်အား နေ့စဉ်ဖတ်ရှုခြင်းကို တစ်ရက်မှ မပျက်ကွက်ပဲ ဖတ်ရှုပေးရန် စိန်ခေါ်မှု ပြုချင်ပါသည်။ သင်၏ ပြက္ခဒိန်ထဲတွင် အမှတ်အသားထား ရေးဆွဲထားပါက သင့်ကိုယ်သင် သေချာစွာပြင်ဆင်ပြီး ဖြစ်စေလိမ့်သည်။ သင့်နာမည်ကို ရေးထိုး၍ အချိန်ကို သတ်မှတ်ထားခြင်းဖြင့် သင်၏ ကတိကဝတ်ပြုချက်အပေါ် အလေးအနက် ထားကြောင်းပြသရာ ရောက်စေပြီး သင့်အတွက် ရလဒ်များကလည်း သိသာထင်ရှားစွာ တိုးတက်လာစေမည် ဖြစ်သည်။ 


    ဘုရားသခင်၏ ဖေးမကူညီခြင်းဖြင့်၊ ကျွန်ုပ်သည် ဘုရားသခင်အကြောင်း ဖြစ်ရပ်မှန်ဇာတ်လမ်းထဲတွင် ကျွန်ုပ်ဘဝ၏ ဖြစ်ရပ်မှန်ဇာတ်လမ်းကို ရှာတွေ့ဖို့ အသက်တာကို လာမည့် ရက် ၅၀ ၌ပါဝင်ရန် သန္နိဋ္ဌာန် ချမှတ်ပါသည်။

    သင်၏အမည်


    နေ့စဉ်အချိန်သတ်မှတ် ထား၍ (မိနစ် ၃၀ သတ်မှတ်ရန် အကြံပြုလိုပါသည်) ဖတ်မည့်နေရာနှင့် နေ့တိုင်း ကျမ်းပိုဒ်တစ်ပိုဒ် ဖတ်ရှုပြီးနောက် တုံ့ပြန်ပါ။ 

    သင်၏သူငယ်ချင်းများကို ဖိတ်ခေါ်ပါ


    ခရီးလမ်းက သူငယ်ချင်းများနှင့်အတူ လျှောက်လှမ်းရသည့်အခါ ပိုမိုကောင်းမွန် လွယ်ကူတတ်ပါသည်။ ဤယုံကြည်ခြင်း ခရီးလမ်းမှ သင်သည် ကြီးမားသည့် အကျိုးအမြတ်ကို ရရှိ၍ အခြားသူများလည်း ပါဝင်စေပါက သင်၏ရင်းနီးမှုမှာလည်း ပိုမိုခိုင်ခံ့စေနိုင်ပါသည်။ အမှန်မှာ၊ ကျွန်မတို့က အခြားသူများနှင့်အတူ ဘုရား၏ သာလွန်ကောင်းမွန်ခြင်း နောက်သို့လိုက်ခြင်းမှာ မွန်မြတ်လှသည်။ ဘုရားသခင်သည် ကျွန်မတို့အား ယုံကြည်ခြင်းမိသားစုဖြစ်သည့် အသင်းတော်အား ဘုရားသခင်နှင့်အတူ လျှောက်လှမ်းရန် ပေးအပ်ထားခြင်း ဖြစ်သည်။ သူသည် ကျွန်မတို့ကို တစ်ကိုယ်တည်း ဖြစ်စေရန် ဘယ်တော့မှ မရည်ရွယ်ခဲ့ပေ (ကမ္ဘာ ၂:၁၈)။ ပညာရှိတစ်ပါး ဟောပြောခဲ့သည်မှာ “လူသည်တယောက်တည်းထက် နှစ်ယောက်သာ၍ ကောင်း၏။ ကြိုးစားအားထုတ်လျှင်၊ ကောင်းသော အကျိုးကို ရတတ်၏။ တယောက်လဲလျှင် တယောက်ထူလိမ့်မည်။ တယောက်တည်းသောသူ လဲလျှင်မူကား အကျိုးနည်းပြီ။ ထူသောသူမရှိ” (ဒေ ၄:၉-၁၀) ဟူ၍ဖြစ်သည်။ တစ်ယောက်ထဲ မလဲကျပါစေနှင့်။ 


    ဤသင်ခန်းစာအားဖြင့်၎င်း၊ ထိုအလွန်မှ၎င်း သင်နှင့်အတူ လုပ်ဆောင်မည့်သူများကို ဘုရားသခင် ဦးဆောင်တော်မူရန် သူ့ထံပါး၌ ဆုတောင်းပြီး မေးလျှောက်ပါ။ သင်ကြားခဲ့သည့် အရာများအပေါ် တစ်ပတ်တစ်ကြိမ် တွေ့ဆုံ၍ ဆွေးနွေးကြရန် အကြံပေးလိုပါသည်။ စုဝေးခြင်းလမ်းညွှန်အနေဖြင့် ရက်သတ္တပတ်တိုင်း၏ အဆုံးတွင် တွေ့ရမည့် အဖွဲ့လိုက် ဆွေးနွေးခြင်းမေးခွန်းများ မေးမြန်းခြင်း စသည်ဖြင့် ပြုလုပ်နိုင်ပါသည်။ သင်၏ ခရီးလမ်းကို အတူလျှောက်လှမ်းရန် ဘုရားသခင် ခေါ်ဖိတ်စေလိုသည့် လူများအား အောက်တွင် နာမည်စာရင်းပြုစုပါ။

    သင့်ဘဝအကြောင်း ဘုရားသခင်နှင့်အတူ ရှာဖွေခြင်း


    မစုံလင်သော ကျွန်ုပ်၏ အလုံးအထွေးကိုလည်း ကိုယ်တော်သည် ကြည့်ရှု၍ မြင်တော်မူပြီ။


    ထိုအရာတို့ကို ပြုပြင်၍ တစုံတခုမျှ မရှိမှီကာလတွင်၊


    ကိုယ်တော်၏ စာရင်း၌ အကုန်အစင် မှတ်သားလျက် ရှိကြပါ၏။


    အိုဘုရားသခင်၊ အကျွန်ုပ်၌ ကိုယ်တော်၏ အကြံအစည်တို့သည် အလွန် ထူးဆန်းကြပါ၏။ အလွန်များပြားကြပါ၏။


    ဆာလံကျမ်း ၁၃၉:၁၆-၁၇


    “ဤစာအုပ် ရေးသားရခြင်း အကြောင်းရင်းက သင့်ကြောင့် ဖြစ်သည်” ဟု ကျွန်မပြောလျှင် သင်မည်ကဲ့သို့ ထင်မည်နည်း။ ယခု ဘုရားသခင်နှင့် တွေ့ဆုံရန် ချိန်းဆိုထားသည်ဟု သင့်အားကျွန်မပြောလျှင် မည်ကဲ့သို့ တုံ့ပြန်မည်နည်း။ ထိုအရာသည် အမှန်ဟုတ်မဟုတ် မေးခွန်းထုတ်ပြီး ဘုရားသခင်၏ ပြက္ခဒိန်ထဲတွင် အဘယ်ကြောင့် သင်ရှိနေသည်ကို သိချင်စိတ် ဖြစ်လိမ့်မည်။ သို့သော် သင်၏ ပတ်ပတ်လည်ကို ကြည့်လိုက်ပါ။ ဤစာအုပ်အား တစ်စုံတစ်ယောက်ကလည်း ဖတ်ရှုနေပါသလား။ မဖတ်လောက်ပေ။ သို့ဖြစ်လျှင် ဤစာအုပ်အား သင်အဘယ်ကြောင့် ဖတ်ရှုနေရသနည်း။ အဘယ်ကြောင့်ဆိုသော် ဘုရားသခင်သည် သူ၏အကြောင်းဇာတ်လမ်းထဲတွင် သင့်အား ရေးသားထားကြောင်း သိစေချင်ပါသည်။ သူ့အား တွေ့ကြုံခံစားစေရန် သင်လျှောက်လှမ်းရမည့် သဘာဝလွန် ခရီးလမ်းလည်း ရှိကောင်း ရှိပါလိမ့်မည်။ သို့မဟုတ် အခြားသူတစ်ယောက်က သင့်အား အဖြေရရှိဖို့ စောင့်ကြည့်ကောင်း စောင့်ကြည့်နေလိမ့်မည်။ တနည်းနည်းဖြင့်၊ ဘုရားသခင်သည် ဤအချိန်၊ ဤနေရာကို ဘုရားသခင်အကြောင်းဇာတ်လမ်း အစိတ်အပိုင်းထဲတွင် သင့်ဘဝဖြစ်ရပ်မှန် ဇာတ်လမ်းကို ရှာတွေ့စေရန် ကြံစည်ထားခြင်း ဖြစ်ပေသည်။ 


    သင်က မည်သို့သောသူ၊ မည်သည့်နေရာတွင် နေထိုင်သူ ဖြစ်ပါစေ စစ်မှန်သည့် ဘုရားသခင်သည် သင့်အား ယခုချစ်မြတ်နိုးလျက်ရှိသည်။ သူက သင့်ဘဝအတွက် အရေးပါသည့် ရည်ရွယ်ချက် ရှိထားသည်။ သင်ကလည်း၊ သူသည် ကျွန်ုပ်ကို မည်ကဲ့သို့ ချစ်နေသနည်း။ ကျွန်ုပ်ဘဝက ဘာကြောင့် အရေးပါရသနည်း၊ ကျွန်ုပ် မည်ကဲ့သို့ တုံ့ပြန်ရမည်နည်း အစရှိသဖြင့် မေးခွန်းများ မေးကောင်းမေးနိုင်ပါသည်။ ထိုမေးခွန်းများ အားလုံးသည် ကောင်းမွန်သည်။ ထိုမေးခွန်းများ၏ အဖြေများကို စတင်ရရှိဖို့ ဤရက် ၅၀ ယုံကြည်ခြင်းခရီးလမ်းအား အတူလျှောက်လှမ်းရန် သင့်အား ကျွန်မတို့ ဖိတ်ခေါ်ချင်ပါသည်။ ဘာကြောင့် ရက် ၅၀ ပဲ ဖြစ်ရသနည်းဟု မေးစရာရှိပါသေးသည်။ သမ္မာကျမ်းစာထဲတွင် ဘုရားသခင်က ရက် ၅၀ အား ထူးခြားသည့် ရည်ရွယ်ချက်အတွက် ပိုင်းခြား သတ်မှတ်ထားသည်။ ဟေဗြဲလူမျိုးများ ပသခါပွဲကို အောင်ပွဲခံသည်နှင့် (ရက်သတ္တပတ် ၇ တွင် လေ့လာရမည်)၊ ဘုရားသခင်သည် သူတို့အား စားသောက်ပွဲခံရာ ရက်သတ္တပတ်များ ခေါ်၍၊ နောက်ပိုင်းတွင် ပင်တေကုတ္တေနေ့ဟု ခေါ်သည့်ပွဲကို ပေးခဲ့သည်။2 တစ်နေ့တာ အောင်ပွဲခံခြင်းသည် ခုနစ်ပတ် ကြာမြင့်ပြီး ပသခါပွဲအပြီး တစ်ရက် (ရက် ၅၀) ဖြစ်သည်။ ပင်တေကုတ္တေပွဲနေ့သည့် အောင်ပွဲခံရာနေ့နှင့် ဘုရားသခင်၏ ဗျာဒိတ်တော် ထင်ရှားပြသသည့် နေ့ဖြစ်သည်။ ထို့နေ့သည် မောရှေအား သိနတောင်ပေါ်တွင် တိုရာ (သမ္မာကျမ်းစာရှိ ပထမစာအုပ်ငါးအုပ်) ကို ပေးခြင်း အထိမ်းအမှတ် ဖြစ်သည်။ မြေကြီးပေါ်တွင် ယေရှု၏ အချိန်ကုန်ဆုံးသွားသည့် နောက်တွင်၊ ယေရုရှလင်မြို့ရှိ တပည့်တော်များအား ပင်တေကုတ္တေနေ့တွင် သန့်ရှင်းသော ဝိညာဉ်တော် ဆုကျေးဇူးကို ပေးခဲ့သည်။ ဓမ္မဟောင်းကျမ်းနှင့် ဓမ္မသစ်ကျမ်း နှစ်ခုလုံးတွင် နှုတ်ကပတ်တော်နှင့် ဝိညာဉ်တော်ဆုကျေးဇူးကို ပေးအပ်ရန် ဘုရားသခင်သည် တူညီသည့် ငါးဆယ်မြောက်ရက်ကို ရွေးချယ်ခဲ့သည်မှာ ထင်ရှားလှသည်။ နှုတ်ကပတ်တော်နှင့် ဝိညာဉ်တော်သည် ပေါင်းစည်းပြီး ကျွန်မတို့ကို ကြီးမားသည့် ဗျာဒိတ်တော်ဖွင့်ပြချက် ယူဆောင်လာ ပေးသည်။ 


    ဘုရားသခင်သည် သင်၏ အသက်တာတွင်လည်း ထူးခြားသည့် နည်းလမ်းဖြင့် ဤရက် ၅၀ အတွင်း၌ အသုံးပြုနိုင်ပါသည်။ ဘာကြောင့် အားထုတ်ဖို့ လိုရသနည်း။ အကြောင်းမှာ၊ သင့်ဘဝက အရေးပါလှသည်၊ သင့်ဘဝဇာတ်လမ်းသည် အပြောင်းအလဲကို ဖြစ်စေနိုင်သည်။ ကျွန်မတို့၏ ဖန်ဆင်းရှင်သည် သင့်အား ရည်ရွယ်ချက်ရှိရှိ ဖန်ဆင်းထားသည်။ ရည်ရွယ်ချက်ရှိစွာဖြင့်လည်း ဖန်ဆင်းထားသည်။ ထာဝရကာလအထိ သက်ရောက်မည့် အဓိပ္ပာယ်ရှိသည့် အကြောင်းဇာတ်လမ်းကို ဘုရားသခင်သည် သင့်အတွက် ရေးသားထားသည်။ သို့သော် သင်၏ ရည်ရွယ်ချက်၊ သင့်ဘဝဖြစ်ရပ်မှန်ဇာတ်လမ်းကို သိနားလည်ဖို့ ဘဝကို ရေးသားသူအား သိရှိရန် လိုအပ်သည်။ စစ်မှန်သည့် တစ်ပါးတည်းသော ဘုရားရှင်နှင့်အတူ သင်တွေ့ဆုံရန် လိုအပ်ပါသည်။


    ဘုရားသခင်သည် မည်ကဲ့သို့ဖြစ်သနည်း။ ဘုရားသခင်က ကျွန်ုပ်အား ဘာကြောင့် ဖန်ဆင်းခဲ့သနည်း။ ဘုရားသခင်ကို ကျွန်ုပ်မည်ကဲ့သို့ သိရှိနိုင်မည်နည်း။


    ကျွန်မတို့ အများစုက ထိုကဲ့သို့သော မေးခွန်းများအား မေးလေ့ရှိကြသည်။ သင်အဖြေမရမှာစိုး၍ သင်ရမည့်အဖြေကို မနှစ်သက်မှာစိုး၍ ထိုမေးခွန်း၏ အဖြေအား မရှာမိပဲ လျစ်လျူရှုမထားလိုက်မိပါစေနှင့်။ ဘုရားသခင်သည် ယုံကြည်ခြင်းခရီးလမ်းထဲတွင် သူ၏နှလုံးသားနှင့် ပိုမိုနီးကပ်လာစေရန် ထိုမေးခွန်းများအား သင့်နှလုံးသားထဲတွင် ထားရှိပေးခြင်း ဖြစ်သည်။ ထို့ကြောင့် ထိုမေးခွန်းများကို မေးမြန်းပါ။


    အဖြေများကို ဘုရားသခင်၏ နှုတ်ကပတ်တော် ဖြစ်သည့် သမ္မာကျမ်းစာထဲတွင် ရှာတွေ့လိမ့်မည် (၂ တိ ၃:၁၆)။3 သို့သော် အဖြေများထက် ဘုရားသခင်ကို သင်ပို၍ သိမြင်ခွင့် ရလိမ့်မည်။ လာမည့် ရက် ၅၀ အတွင်း ဘုရားသခင်၏ စစ်မှန်ခြင်းနှင့် သမ္မာကျမ်းစာ၏ မှန်ကန်ခြင်း ကို ကြုံတွေ့ခံစားမိစေရန် ကျွန်မ ဆုတောင်းပါသည်။ သင်၏ မေးခွန်းများကို ဘုရားသခင်၏ နှုတ်ကပတ်တော်မှ သမ္မာတရားဖြင့် ကျွန်မတို့ အတူတကွ ဖြေဆိုကြမည်။ သင်သည် ၎င်းကိုပထမဆုံးအကြိမ်အဖြစ် ဖတ်သည်ဖြစ်စေ၊ နှစ်များစွာ လေ့လာခဲ့ပြီးသည်ဖြစ်စေ ဘုရားသခင်၏ နှုတ်ကပတ်တော်သည် အစဉ်အမြဲ ပြီးပြည့်စုံ၍ လတ်ဆတ်နေမြဲ ဖြစ်ပေသည်။ 


    ဤသင်ကြားမှုသည် ဘုရားသခင်၏ နှုတ်ကပတ်တော်ကိုယ်တိုင် သင့်အား စကားပြောစေရန် သမ္မာကျမ်းစာနှင့် ကျမ်းပိုဒ်များကို များစွာကိုးကားထားပါသည် (ကိုးကားချက် ကျမ်းပိုဒ်များ ၁၄၀၀ ကျော်)။ ကျမ်းစာဖတ်ပြီး ဤအခန်းများကို တစ်ခုစီ ဖတ်ရှုသည်နှင့်၊ ဘုရားသခင်နှင့်အတူ ဆုံတွေ့နိုင်ဖို့ နေ့စဉ် အနည်းဆုံး မိနစ်သုံးဆယ်ခန့် သတ်မှတ်ထားဖို့ အကြံပေးချင်ပါသည်။ ဘုရားသခင်က သင့်ထံပါး ထင်ရှားစေဖို့ သမ္မာကျမ်းစာ မဖတ်မှီ ဆုတောင်းခြင်းဖြင့် သူ့အားဖိတ်ခေါ်ပါ။ သင်ရှာတွေ့သည့် အရာအပေါ်၌ ပြန်လည် တုံ့ပြန်ပါ။ စာမျက်နှာပေါ်တွင် ဆန္ဒရှိသလို အမှတ်အသား ပြုလုပ်ထားကာ၊ သင့် စိတ်၌ ဆင်ခြင်မိသည်များကိုလည်း စာမျက်နှာ ဘေးမျဉ်းကွက်လပ်တွင် ရေးသားထားနိုင်သည်။ ဖတ်ထားသည့် အရာအပေါ် ဆင်ခြင် နှလုံးသွင်းနိုင်ဖို့ တစ်ရက်တစ်ခန်းသာ မှန်မှန်ဖတ်ပါ။ 


    ဘုရားသခင်ကို ကျွန်မတို့၏ စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှဖြင့် ချစ်ဖို့ သင်ယူကြသည်နှင့် (မာကု ၁၂:၃၀)၊ စိတ်နှလုံးထဲတွင် ယေရှု၏ ပညတ်တော်ဖြင့် ဤယုံကြည်ခြင်း ခရီးလမ်းအား ကျွန်မတို့ အတူချဉ်းကပ်ကြမည်ဖြစ်သည်။ နေ့တိုင်း အဆုံးသတ် ပြီးမြောက်ဖို့ အချက်လေးချက်ကို တွေ့ရလိမ့်မည်။ 

 

    ၁။“သမ္မာကျမ်းစာအား စကားပြောစေပါ” ခေါင်းစဉ်ထဲတွင် တစ်ရက်တာ ခေါင်းစဉ်နှင့်စပ်လျဉ်းသည့် ကျမ်းပိုဒ်ကို ဖတ်ပါ။


    ၂။“သင်၏စိတ်အား တွေးတောဆင်ခြင်စေပါ” ထဲတွင် သင်ဖတ်ရှုသည့်အရာကို လုပ်ဆောင်ရန် မေးခွန်းကို ဖြေဆိုပါ။


    ၃။“သင်၏ဝိညာဉ်အား ဆုတောင်းစေပါ” ထဲတွင် ဘုရားသခင်နှင့် အစပြု ပြောဆိုပါ။ 


    ၄။“သင်၏ နှလုံးသားအား နာခံစေပါ” ထဲတွင် ဘုရားသခင် သင့်အား ဦးဆောင်၍ မည်သည့် ခြေလှမ်းများ လှမ်းခိုင်းသည်ကို မှတ်သားပါ။4

 


    နေ့စဉ် သင်ခန်းစာကို မှတ်သား၍ ကျင့်သုံးရန် ကျေးဇူးပြု၍ ဤအချက်လေးချက်ဖြင့် လုပ်ဆောင်ပါ။ ဤအရာသည် အရေးကြီးသောအရာ ဖြစ်သည်။ အသစ်သော အကြောင်းအရာများကို သိရှိခြင်းက ကျွန်မတို့၏ အသက်တာများကို အသွင်မပြောင်းလဲပေးနိုင်ပေ။ သို့သော် ဘုရားသခင်၏ မစခြင်းဖြင့် ကျမ်းစာလာ သမ္မာတရားကို လိုက်နာကျင့်သုံးခြင်းက ပြောင်းလဲခြင်းကို ဖြစ်စေပါလိမ့်မည်။


    အပိုင်း ၁ ထဲက တင်ပြသည့် ခရီးလမ်းကို တဖန်ဆန်းစစ်ကြည့်ရှုကြရအောင်။


    ရှေ့ဦးစွာ ရက်သတ္တပတ် ၁ ပတ်ထဲတွင်၊ ဘုရားသခင်အကြောင်းနှင့် သူ၏အကြောင်း ဖြစ်ရပ်မှန် ဇာတ်လမ်းလွှမ်းမိုးထားချက်ကို လေ့လာရလိမ့်မည်။ ဘုရားသခင်၏ အကြောင်း ဇာတ်လမ်းသည် အခြားသောဘဝဖြစ်ရပ် ဇာတ်လမ်းများအပေါ်၌လည်း သက်ရောက်သည်။ ဘုရားသခင်အကြောင်း သင်သိချင်သည့် အခြားအကြောင်းအရာများစွာအား တစ်ပတ်အတွင်း အလုံးစုံရှင်းပြ၍ မရနိုင်သော်လည်း၊ ဤစာအုပ်ထဲရှိ အကျဉ်းချုပ်ဖော်ပြချက်က သင်၏ဖြစ်တည်မှု၊ ထာဝရအရာနှင့် ဘုရားသခင်၏ အကြောင်းဇာတ်လမ်းထဲရှိ သင့်ဘဝဖြစ်ရပ်မှန်ဇာတ်လမ်း အကြောင်းအရာတို့ကို နားလည်နိုင်စေဖို့ ကူညီပေးပါလိမ့်မည်။ သင်သည် အတိုင်းအတာတစ်ခုအထိ ယုံကြည်သူတစ်ယောက်ဖြစ်ပြီးသည်ပင် ဖြစ်စေ၊ ဘုရားသခင်၏အကြောင်းဇာတ်လမ်းရှိ ကဏ္ဍများစွာကို ကျယ်ဝင့်စွာ သင်ကြားထားခြင်း မခံရသောအရာအား ရှာတွေ့လိမ့်မည်။ သင်သည် ဘုရားသခင် အကြောင်းဇာတ်လမ်း အပြည့်အစုံကို ကောင်းစွာနားလည်နိုင်သည့် အဖြစ်သို့ ခုကနေ ရောက်ရှိလာပါလိမ့်မည်။


    ထို့နောက် ရက်သတ္တပတ် ၂-၃ ပတ်တွင်၊ ဘုရားသခင်အကြောင်းဇာတ်လမ်းထဲ၌ သင်၏ အခန်းကဏ္ဍကို သင်ယူရလိမ့်မည်။ ဒုတိယအပတ်တွင် ခရစ်တော်၏ အထဲ၌ သင်၏ဖြစ်ခြင်း (သင်မည်သူဖြစ်ကြောင်း) ရှာတွေ့လာပြီး၊ တတိယအပတ်တွင် ခရစ်တော်၏ အထဲ၌ သင့်ရည်ရွယ်ချက် (မည်ကဲ့သို့ လုပ်ဆောင်ရမည်) ကို တွေ့ရှိလာမည်ဖြစ်သည်။ 


    အစပြုဖို့ အဆင်သင့် ဖြစ်ပြီလား။ ပထမဦးစွာ သင်၏ စိတ်နှလုံးကို ဆန်းစစ်ဖို့ တခဏခန့်ရပ်တန့်လိုက်ပါ။ သင်သည် ဘုရားသခင်အား စိတ်ရောကိုယ်ပါ ရှာဖွေနေပါရဲ့လား။ ယေရမိ ၂၉:၁၃ တွင် ဘုရားသခင် မိန့်တော်မူသည်မှာ၊ “ငါ့ကိုရှာသောအခါ စိတ်နှလုံးအကြွင်းမဲ့နှင့်ရှာလျှင် တွေ့ကြလိမ့်မည်” ဟူ၍ ဆိုခဲ့သည်။ ဆုတောင်းခြင်းဖြင့် အချိန်အနည်းငယ်မျှယူ၍

 


    •ဘုရားသခင်အား သင်၏ စိတ်နှလုံးအကြွင်းမဲ့၊ ဉာဏ်ရှိသမျှဖြင့် ရှာဖွေရန် ယခုပဲ စိတ်ဆုံးဖြတ်ပါ (တရားဟော ၄:၂၉)၊


    •သူ့အကြောင်း၊ သူ၏ဖြစ်တည်ခြင်း အမှန်ဇာတ်လမ်းနှင့် စပ်လျဉ်း၍ သင်ရှာတွေ့သည့်အရာအပေါ် တစ်ခုခုက သင့်ကို တစ်နည်းနည်းဖြင့် စိတ်ပျက်စေသည်၊ အံ့ဩစေသည်ပင် ဖြစ်စေ၊ ထိုအထဲ၌ အံဝင်တကျဖြစ်ရန် လက်ခံနိုင်ဖို့စိတ်ဆုံးဖြတ်ပါ။ 


    •ရှေ့ဆက်ရမည့် ခရီးလမ်းမှာ သင့်နှလုံးသားကို အသင့်ပြင်ဆင်ရန်နှင့် ထိုအထဲ၌ သင့်မိတ်ဆွေများအားလည်း သင်နှင့်အတူလျှောက်လှမ်းစေဖို့ ပြင်ဆင်ပေးရန် ဘုရားသခင်အား မေးမြန်း ဆုတောင်းပါ။5

 


    နှလုံးသားတံခါး ဖွင့်ဟပြီး သမ္မာတရားဖြစ်သည့် ဘုရားသခင်အား အတူတကွ ရှာဖွေပါ။ ဘုရားသခင်အား သင်ရှာဖွေသည်နှင့်၊ သူသည်လည်း သင့်အား အမြဲလိုက်လံရှာဖွေနေသူ ဖြစ်ကြောင်း သင်တွေ့ရှိရပေလိမ့်မည်။

    သင်သည် ဖိတ်ခေါ်ခြင်းခံရသူ ဖြစ်သည်


    ဘုရားသခင်၏ သားတော်ကို ယုံကြည်သောသူ အပေါင်းတို့သည်၊ ပျက်စီးခြင်းသို့ မရောက်၊ ထာဝရအသက်ကို ရစေခြင်းငှါ၊ ဘုရားသခင်သည် မိမိ၌ တစ်ပါးတည်းသော သားတော်ကို စွန့်တော်မူသည်တိုင်အောင် လောကီသားတို့ကို ချစ်တော်မူ၏။ 


    ရှင်ယောဟန်ခရစ်ဝင် ၃:၁၆ 


    အထူး ဖိတ်ခေါ်ခြင်း သင်ရရှိသည့် အခါ သင်မည်ကဲ့သို့ ခံစားရပါသနည်း။ သင့်အထဲ၌ တစ်စုံတစ်ခုက လေးလေးနက်နက် ဖြစ်ပေါ်လာလိမ့်မည်။ တစ်စုံတစ်ယောက်က သင့်စိတ်ထဲရှိနေသည်ကို သင်သိရှိခြင်းက သင့်ကိုယ်သင်မြင်သည့် အမြင်လည်း ပြောင်းလဲသွားနိုင်သည်။ တစ်စုံတစ်ယောက်သည် သင့်အကြောင်းတွေးနေပြီး၊ သင်၏ အတူရှိခြင်းကို လိုအပ်နေသူလည်း ဖြစ်သည်။ အမှန်မှာ ဘုရားသခင်သည် သင့်အကြောင်းတွေးနေပြီး သမ္မာကျမ်းစာသည် သူ၏ဖိတ်ခေါ်ခြင်းအကြောင်း ရေးသားချက်ပင် ဖြစ်သည်။ ကျမ်းစာ၏ စာမျက်နှာများအားဖြင့်၊ သင့်တစ်ဘဝလုံး၌ သူ့အားယုံကြည်ကိုးစားရန် ဘုရားသခင်သည် သင့်ကို ဖိတ်ခေါ်နေသည်။ သူ၏ ဖိတ်ခေါ်ချက်သည် တိုက်ကြီးများစွာ၊ ယဉ်ကျေးမှုများစွာ၊ ခေတ်အဆက်ဆက်တိုင်း၌ ဖြတ်ကျော်လာခဲ့သည်။ ကျွန်မတို့၏ နားထောင်နိုင်စွမ်းနှင့် တုံ့ပြန်နိုင်စွမ်းသည်သာလျှင် တစ်ခုတည်းသော ကန့်သတ်ချက် ဖြစ်သည်။6 


    နှစ်ပေါင်းများစွာက ရေးသားထားသည့် သမ္မာကျမ်းစာရှိ ဤအကြောင်းအရာသည် ယခုလက်ရှိ လည်း ဆက်စပ်ဆီလျှော်မှု ရှိနေပါသည်။ ၎င်းက ကျွန်မတို့၏လောကကြီးအား အဓိပ္ပာယ်ဖွင့်ဆိုပြီး ဖော်ထုတ်သည်။ ထိုအရာသည် ကျွန်မတို့အဘယ်ကြောင့် နာကျင်မှုနှင့် မတရားမှုများကို ခံစားရကြောင်း ရှင်းပြပေး၍၊ တစ်နေ့သောအခါ ဘုရားသခင်သည် အရာခပ်သိမ်းကို ပြန်လည် မှန်ကန်စေမည် ဖြစ်ကြောင်း ကတိပေးထားသည်။ သမ္မာကျမ်းစာက ဣသရေလ လူမျိုးများနှင့် ဘုရားသခင်အကြား ဆက်နွယ်မှုကို ဓမ္မဟောင်းကျမ်းတစ်ခုလုံးတွင် ဖော်ပြထားသည်။ သို့သော် ထိုအကြောင်းအရာဇာတ်လမ်းသည် ထိုသူများအတွက်တစ်ခုပင် မဟုတ်ချေ။ ဤဖြစ်ရပ်မှန် အကြောင်းဇာတ်လမ်း၏ ရွေးနုတ်ခြင်းနှင့် ဆက်နွယ်မှုသည် သင်နှင့်ကျွန်ုပ်အပါအဝင် တစ်လောကလုံးအတွက်လည်း ဖြစ်ပေသည်။ ဘုရားသခင် သင့်အား ဘယ်အရာကို ပြောနေကြောင်း သင်နားထောင်ချင်လိမ့်မည်မှာ ထိုအရာကို သင့်အား ပြောနေခြင်းကြောင့် ဖြစ်သည်။


    ဤစာအုပ်ကို သင်ဂရုတစိုက် ဖတ်ရှုသည့်အခါ သင့်ဘဝ ဖြစ်ရပ်မှန်ဇာတ်လမ်းကို ရှာတွေ့လိမ့်မည်။ သင့်ဘဝအကြောင်း ဇာတ်လမ်းသည် သမ္မာကျမ်းစာထဲတွင် အမှန်ပင် ရေးသားထားခြင်း ခံရသည်။ သူ၏ ကြီးမားသည့် အကြံအစည် အစိတ်အပိုင်းတစ်ခုအနေဖြင့် သူ့ကိုသိရှိပြီး သူ့အားဖြင့် ပြောင်းလဲခြင်းခံရရန် ဘုရားသခင်သည် သင့်အား ဖန်ဆင်းထားသည် (ယေရ ၉:၂၃-၂၄)။ သင့်အသက်တာထဲတွင် ဘုရားသခင်၏အကြံအစည်တော် ပါရှိသည်။ သို့သော် သူ၏ ကူညီမစတော်မူခြင်းနှင့်၊ သူ့စကားတော်ဖြစ်သည့် နှုတ်ကပတ်တော်ကို လေ့လာခြင်း၊ ၎င်းအတိုင်း သင့်အသက်တာထဲ၌လည်း လိုက်လျှောက်အသက်ရှင်ခြင်းဖြင့်သာ ဘုရားသခင်၏ ထူးခြားသော ခေါ်ခြင်းကို သင်ရှာတွေ့လိမ့်မည်။ ဘုရားသခင်အကြောင်း ဇာတ်လမ်းထဲတွင် သင့်ဘဝ ဇာတ်လမ်းနှင့် တစ်လောကလုံးရှိ အတိတ်၊ ပစ္စုပ္ပန်၊ အနာဂတ် အကြောင်းဇာတ်လမ်း အလုံးစုံတို့၏ အဓိပ္ပာယ်ကို သင်တွေ့ရှိလိမ့်မည်။ 


    သမ္မာကျမ်းစာသည် ပြီးပြည့်စုံသော်လည်း ဘုရားသခင်၏ သမိုင်းကြောင်းဇာတ်လမ်းသည် ကျွန်မတို့ နီးနားဝန်းကျင်ထဲ၌ ဆက်လက် ဖော်ပြခြင်း ခံရဆဲပင် ဖြစ်သည်။ သမ္မာကျမ်းစာ၏ နောက်ဆုံးစာအုပ် ဖြစ်သည့် ဗျာဒိတ်ကျမ်းက နောက်ဆုံးသောကာလတွင် မည်ကဲ့သို့ ဖြစ်မည်ကို ဖော်ပြထားသည်။ သို့သော် ၎င်းက ဘုရားသခင် အကြောင်းဇာတ်လမ်းသည် အဆုံးမရှိကြောင်းလည်း ဖော်ပြနေသည်။ ဘုရားသခင်သည် ယေရှုအားဖြင့် ယခုနှင့် နောင်ထာဝရကာလအထိ ထာဝရအသက်ကို ရရှိဖို့ ကျွန်မတို့အား ဖိတ်ခေါ်နေသည် (ယော ၃:၁၆)။ ထာဝရအသက်သည် ဘုရားသခင်နှင့် ကျွန်မတို့၏ အဆုံးမရှိသည့် ရင်းနှီးကျွမ်းဝင်မှု ဖြစ်ပြီး၊ ကျွန်မတို့ဘဝ ဇာတ်လမ်းကို သူ၏ဖြစ်ရပ်မှန်ဇာတ်လမ်း အစိတ်အပိုင်းတစ်ခုအဖြစ်သို့ ရေးသားကာ သူ့အား ယုံကြည်စိတ်ချစေဖို့ ဖြစ်သည် (ယော ၁၇:၃၊ ဟေဗြဲ ၁၂:၂)။


    နောက်ထပ်ပြုမည့် အရာများအတွက် သင့်ဘဝဇာတ်လမ်း မည်ကဲ့သို့ ရှိနေကြောင်း ရေးချပါ။ ဘုရားသခင်အား သင်မည်ကဲ့သို့ သိရှိပါသနည်း။


     


     


     


     


     


     


     


     


     


     


     


     


     


     


    စာအုပ်တစ်အုပ်သည် ဇာတ်လမ်းတစ်ပုဒ်ကို ပြောပြသည့် အခန်းပေါင်းများစွာနှင့် ဖွဲ့စည်းထားသကဲ့သို့ သမ္မာကျမ်းစာသည်လည်း ကျွန်မတို့အတွက် ဘုရားသခင် အကြောင်းဇာတ်လမ်းကို ဖော်ပြသည့် စာအုပ်များ ပေါင်းစည်းထားသည့် ပေါင်းချုပ်စာအုပ်ပင် ဖြစ်သည်။ စာအုပ်တစ်အုပ်စီတိုင်းတွင် အခန်းကြီး၊ အခန်းငယ် တစ်ခုချင်းပါရှိပြီး၊ ဘုရားသခင်နှင့် ကျွန်မတို့၏ ဆက်နွယ်မှု မိတ်သဟာယကို ထင်ရှားပြသစေရန် အခြားတစ်ခုစီချင်းနှင့်လည်း အတူဆက်စပ်လျက်ရှိသည်။ ဘုရားသခင် အကြောင်း ဇာတ်လမ်းသည် ကျွန်မတို့၏ ဖန်ဆင်းရှင်၊ ကျွန်မတို့ထံပါးသို့ လူသားအဖြစ် ကြွလာခဲ့သူ ယေရှုခရစ်ဆီသို့ ခေါ်ဆောင်သွားပေးသည်။ ဇာတ်လမ်းအကြောင်းအရာတစ်ခုလုံးက ထိုယေရှုခရစ်အပေါ်တွင် ချိတ်ဆက်တည်ရှိ၍ ကျမ်းစာတစ်အုပ်လုံးသည်လည်း သူ့ကိုသာ ညွှန်ပြနေသည်။


    ကျွန်မတို့ ခရီးလမ်းကို အတူတကွ အစပြုသည်နှင့်၊ ဘုရားသခင် အကြောင်းဇာတ်လမ်းအား ချဲ့ကား၍ ကြီးမားသည့် ရူပါရုံအမြင်ဖြင့် မြင်တတ်ရန် လိုအပ်လှသည်။ ၎င်းကို အခြေခံကျသည့် အပိုင်းလေးပိုင်း ဖြစ်သည့် (၁) ဖန်ဆင်းခြင်း၊ (၂) အပြစ်၊ (၃) ယေရှု၊ (၄) အသစ်ပြုပြင် ဖန်ဆင်းခြင်း - ဘုရားသခင်၏ ဖန်ဆင်းခြင်း နဂိုအတိုင်းဖြစ်စေခြင်း အစရှိသည်တို့ဖြင့် ပိုင်းခြားနိုင်သည်။ ဓမ္မဟောင်းကျမ်း (သမ္မာကျမ်းစာ၏ ပထမဆုံးကျမ်း ၃၉ ကျမ်း) သည် ဖန်ဆင်းခြင်းနှင့် အပြစ်အကြောင်း (ဆင်းကြွလာမည့် ကယ်တင်ရှင်အကြောင်း) ပြောပြထားသည်။ ဓမ္မသစ်ကျမ်း (သမ္မာကျမ်းစာ၏ နောက်ဆုံးကျမ်း ၂၇ ကျမ်း) သည် ယေရှုခရစ် (ကယ်တင်ရှင်) နှင့် အသစ်ပြုပြင် ဖန်ဆင်းခြင်း အကြောင်းပြောပြထားသည်။ ဤအပိုင်းလေးပိုင်းက သမ္မာကျမ်းစာထဲရှိ ဇာတ်လမ်းအကြောင်းအရာများအားလုံးနှင့် ကျွန်မတို့၏ ဖြစ်တည်ခြင်း အရေးပါမှုတို့ကို သိနားလည်နိုင်ဖို့ အခြေခံမှုဘောင်တစ်ခုကို ထောက်မပေးထားသည်။


    အပိုင်း ၁ - ဖန်ဆင်းခြင်း


    ဘုရားသခင်သည် ကျွန်မတို့ကို ဖန်ဆင်း၍ ရင်းနှီးကျွမ်းဝင်သော ဆက်နွယ်မှုကို အတူရှိစေလိုသည်။


    ဓမ္မဟောင်းကျမ်းသည် ဖန်ဆင်းခြင်းအကြောင်းနှင့် အစပြုထားသည်။ ဘုရားသခင်သည် အရာခပ်သိမ်းကို ဗလာနတ္ထိထဲမှ ဖန်ဆင်းခဲ့ပြီး ၎င်းတို့ကို အားလုံး “ကောင်းမွန်သည်” ဟု ခြွင်းချက်မရှိ မိန့်တော်မူခဲ့သည် (ကမ္ဘာ ၁)။ ဘုရားသခင်က လူကို ဖန်ဆင်းသည့်အခါ သူ၏ပုံသဏ္ဍာန်တော်နှင့်အညီ ဖန်ဆင်းခဲ့ပြီး၊ အလုံးစုံတို့သည် “အလွန်ကောင်းသည်” ဟု မိန့်ဆိုခဲ့သည်။ ကျွန်မတို့ကို ဖန်ဆင်းရာတွင် ဘုရားသခင်က အထူးဂရုတစိုက် ဖန်ဆင်းခဲ့သည်။ အကြောင်းမှာ၊ ကျွန်မတို့နှင့် ရင်းနှီးကျွမ်းဝင်သည့် ဆက်နွယ်မှုကို ရယူလိုသောကြောင့် ဖြစ်သည်။ အမှန်တွင် ဘုရားသခင်သည် ပြီးပြည့်စုံသည့် နေရာ၌ ရှိနေပြီးသား ဖြစ်သည့်အားလျော်စွာ၊ သူ့အတွက် ကျွန်မတို့ကို ဖန်ဆင်းဖို့ မလိုအပ်ခဲ့ပေ။ သမ္မာကျမ်းစာက ခမည်းတော်၊ သားတော် (ယေရှု) နှင့် သန့်ရှင်းသော ဝိညာဉ်တော် တည်းဟူသော သုံးပါးဘုရားဖြင့် တစ်လုံးတစ်ဝတည်း တည်ရှိသော ဘုရားသခင် တစ်ပါးတည်းသာရှိကြောင်း ဖော်ပြထားသည်။ ဘုရားသခင်သည် ကျွန်မတို့အား ဖန်ဆင်းခြင်းအပေါ် အားရကျေနပ်ခြင်း ရှိတော်မူသည်။ ကျွန်မတို့တွင် သူ့အား သိကျွမ်းသည့် အကောင်းဆုံးသော ကျေနပ်အားရမှုကို ရရှိထားသည် (ကော ၁:၁၀)။ ကျွန်မတို့၏ ပထမဆုံး ဘိုးဘေးများဖြစ်ကြသည့် အာဒံနှင့် ဧဝသည် ပြည့်စုံကြွယ်ဝသည့် ဧဒင်ဥယျာဉ်ထဲတွင် ဘုရားသခင်နှင့်အတူ နေထိုင်၍ လုပ်ဆောင်ကာ အသက်ရှင်ခဲ့ကြသည်။ ဘုရားသခင်၏ သားသမီးများအနေဖြင့် သူတို့အသက်တာထဲတွင် ဝမ်းမြောက်ခြင်းနှင့် ငြိမ်သက်ခြင်းဖြင့် ပြည့်ဝနေခဲ့သည်။


    အပိုင်း ၂ - အပြစ်


    အပြစ်သည် ဘုရားသခင်နှင့် ဝေးကွာစေသောကြောင့် ကျွန်မတို့သည် ကယ်တင်ရှင်ကို လိုအပ်သည်။ 

          မိမိတို့၏ စိတ်သဘောထား၊ အပြုအမူများအားဖြင့် ဘုရားသခင်၏ အလိုတော်မှ ရှောင်ဖယ်သွားခြင်း

            
          

        
      

    


       

    မြွေ (စာတန်၊ ရန်သူဖြစ်သူ) သည် ထိုသမိုင်းဇာတ်လမ်းထဲသို့ ဝင်လာသည့် အချိန်မှစ၍ အရာအားလုံး ပြောင်းလဲသွားခဲ့သည်။ သူက အာဒံနှင့် ဧဝကို လှည့်ဖြား၍ ဘုရားသခင်၏ စကားတော်ကို လိမ်လည် ပြောဆိုခဲ့သည်။ ထိုသို့ဖြင့် လှည့်ဖြားခြင်းသည် မနာခံခြင်းနှင့် မရောင့်ရဲခြင်းထဲသို့ ဦးတည်သွားစေခဲ့သည်။ ဘုရားသခင်ကို ကိုးစားရမည့်အစား စာတန်၏ အလိမ်အညာကို ယုံကြည်ခဲ့ကြပြီး၊ ဘုရားသခင်အား ဆန့်ကျင်ပုန်ကုန်ခဲ့ကြသည်။ ဘုရားသခင် တားမြစ်ထားသည့် အသီးကို ယူ၍ စားသုံးခဲ့ကြသည်။ ထိုအရာသည် ကျွန်မတို့၏ စိတ်သဘောထားနှင့် လုပ်ဆောင်ချက်များ ဘုရားသခင်၏ အလိုတော်ထဲမှ လှည့်ထွက်သွားစေသည့် အပြစ် ပင်ဖြစ်သည်။ အပြစ်သည် ဘုရားသခင်၏ ကောင်းမွန်သော ဖန်ဆင်းခြင်းကို ဖျက်ဆီးပစ်ပြီး၊ အရာအားလုံး ပျက်စီးသွားစေသည်။ အာဒံနှင့် ဧဝ၏ ပုန်ကန်ခြင်းက သူတို့ကို ဘုရားသခင်ထံမှ ဝေးကွာစေသည်။ ထိုအပြစ်၏ အကျိုးဆက်ရလဒ်များမှာ - သေခြင်း၊ နာမကျန်းဖြစ်ခြင်း၊ ပျက်စီးခြင်းနှင့် ဝေဒနာခံစားရခြင်း စသည်တို့ကို လောကထဲသို့ စတင် အသက်သွင်းပေးစေသည်။ ယခုတွင် ဘုရားသခင်၏ ရန်သူဖြစ်သော မှောက်မိုက်တန်ခိုးသည် သူတို့အသက်တာထဲတွင် ပြည့်နှက်နေသည် (ရောမ ၅:၁၀)။ ဓမ္မဟောင်းကျမ်း၏ ကျန်အပိုင်းများက ပရောဖက်များ၏ ခေါ်ဆိုသတိပေးခြင်းအားဖြင့် ဘုရားသခင်ထံသို့ နောင်တရ၍ ပြန်လှည့်ကြရန် လူများကို မိန့်ကြားသော်လည်း အပြစ်တရား၊ ဘုရားသခင်၏ ပညတ်ချက်များကို နာမခံခြင်း၊ သူ့မျက်မှောက်တော်ကို ငြင်းပယ်ခြင်းတို့ကြောင့် လူသားများ၏ ရုန်းကန်ရခြင်း အကြောင်းဇာတ်လမ်းကို ဖော်ပြထားသည်။ ပို၍ အရေးကြီးသည်မှာ၊ ၎င်းက ဘုရားသခင်၏ ကယ်တင်ခြင်း အကြံအစည်တော်အား ကြိုတင်ဟောကိန်း ထုတ်ထားခြင်း ဖြစ်သည်။ လောကကြီးသည် ကယ်တင်ရှင်ကို လိုအပ်ခဲ့သည်။ 


    အပိုင်း ၃ - ယေရှု


    ယေရှုသည် ကျွန်မတို့ကို အပြစ်ထဲမှ ကယ်တင်၍ ဘုရားသခင်နှင့် ဆက်နွယ်မှုကို တဖန်ရရှိစေသည်။


    ဓမ္မသစ်ကျမ်းသည် ကျွန်မတို့ကို ဘုရားသခင်၏သားတော် ယေရှုခရစ်ဖြစ်သည့် ကယ်တင်ရှင်အကြောင်း ဖော်ပြထားသည်။ သူသည် ကျွန်မတို့ကို ရန်သူ၏ ချုပ်နှောင်ခြင်းမှ လွှတ်မြောက်စေ၍ ခမည်းတော် ကောင်းကင်အဖနှင့် ဆက်နွယ်မှုကို တဖန်ရရှိစေရန် ဆင်းကြွလာခဲ့သည်။ သူ၏တာဝန်သည် ပျောက်ဆုံးသူများကို ရှာဖွေ၍ ကယ်တင်ခြင်းငှာ ကြွလာခဲ့သည် (လုကာ ၁၉:၁၀)။ ဓမ္မသစ်ကျမ်း၏ အစပိုင်းက ယေရှု၏ အသက်တာအကြောင်း သင်ကြားပေးပြီး မိမိတို့ကို မည်ကဲ့သို့ ကယ်တင်ခဲ့ကြောင်း သွန်သင်ထားသည်။ ဘုရားသခင်သည် တရားမျှတပြီး ကျွန်မတို့အပြစ်က သူ၏တရားစီရင်ခြင်းနှင့် သေပြစ်ကိုခံရရန် ထိုက်တန်သည်။ ကျွန်မတို့ ဘုရားသခင်၏ ကြီးမားသော ချစ်ခြင်းမေတ္တာတော်ကြောင့်၊ ယေရှုသည် ကားတိုင်ပေါ်တွင် ကျွန်မတို့ကိုယ်စား အသေခံခြင်းဖြင့် အပြစ်ဒဏ်ကို ယူဆောင်ပေးခဲ့သည်။ ထိုသေခြင်းသည် အဆုံးသတ်မဟုတ်ပဲ အသစ်သောအသက်တာ အစပြုခြင်း ဖြစ်သည်။ ယေရှုသည် သေခြင်းကို အောင်နိုင်၍ သူ့ထံပါးကနေ အပြစ်က တဖန်ဝေးကွာခြင်းမပြုစေနိုင်ရန် သေချာစေဖို့ သင်္ချိုင်းထဲကနေ ထမြောက်တော်မူခဲ့သည်။ သူသည် အပြစ်တရားကို တစ်ကြိမ်ဖြင့် အလုံးစုံ အောင်မြင်တော်မူခဲ့သည်။ 


    အပိုင်း ၄ - အသစ်ပြုပြင် ဖန်ဆင်းခြင်း - ဘုရားသခင်၏ ဖန်ဆင်းခြင်း နဂိုအတိုင်း အသစ်ဖြစ်စေခြင်း ဘုရားသခင်သည် ကျွန်မတို့နှင့်အတူ အရာအားလုံးကို အစပြု၍ အသစ်ဖြစ်စေမည်။


    ဘုရားသခင်အကြောင်း ဇာတ်လမ်း အခန်းသစ်သည် ယေရှု မရှိတော့သည့် သင်္ချိုင်းဂူဖြင့် အစပြုထားသည်။ ကျွန်မတို့ကိုယ်တိုင် ဤအခန်းကြီးထဲတွင် မြင်တွေ့ရမည်မှာ၊ ယေရှုသည် သူ့ကို ယုံကြည်သူများအတွက် ကောင်းကင်တွင် နေရာပြင်ဆင်ပေးနေသည်။ သူသည် ယုံကြည်သူများအား မြေကြီးပေါ်တွင် အသစ်သော ရည်ရွယ်ချက်ကို ပေးသနား၍ ကျွန်မတို့အတွက် သီးသန့်ပြန်ကြွလာမည်အကြောင်း ကတိတော်ထားခဲ့သည်။ ဓမ္မသစ်ကျမ်း၏ နောက်ပိုင်းစာအုပ်များက တိုင်းနိုင်ငံအသီးသီးသို့ ကယ်တင်ခံရမည့်အကြံအစည်တော် ဖြန့်ဝေခြင်း၊ လူများ၏ စိတ်နှလုံးနှင့် အသက်တာကို ထာဝရကာလအတွက် ပြောင်းလဲစေကြရန် သင်ကြားပေးသည်။ ယခုပင်လျှင် ဖန်ဆင်းခြင်းသည် ယေရှု ပြန်လည်ကြွလာရန်အတွက် ပြင်ဆင်နေသည်။ သူပြန်လည်ကြွလာသည့် အချိန်တွင် အရာခပ်သိမ်းကို အသစ်ဖြစ်စေလိမ့်မည်။ ကျိုးပဲ့ကျေမွခြင်းများလည်း လုံးဝမရှိတော့ချေ။ ယေရှုက ပြီးပြည်စုံပြီး အပြစ်၏ထိတွေ့မှု လုံးဝမရှိသော ကောင်းကင်သစ်နှင့် မြေကြီးသစ်ကို ဖန်ဆင်းပေးမည် ဖြစ်သည်။ ထို့နောက် ယုံကြည်သူများသည် ဘုရားသခင်ကို ချီးမွမ်း၍ သူ၏ အသစ်သော ဖန်ဆင်းခြင်းထဲတွင် တစ်သက်လုံး မွေ့လျော်ကြရလိမ့်မည်။ 


    ဘုရားသခင်သည် သူ့အကြောင်း ဇာတ်လမ်းတစ်ခုချင်းစီတွင် သူ့ကို ယုံကြည်ကိုးစားကြစေဖို့ ဖိတ်ခေါ်ချက်ကို ကမ်းပေးခဲ့သည်။ ဤအပတ်တစ်ခုလုံးတွင်၊ အပိုင်းလိုက် အသေးစိတ် ကြည့်ရှုလေ့လာသွားကြပါမည်။ တိုင်းနိုင်ငံအသီးသီးနှင့် လူတိုင်းအတွက် ဘုရားသခင်၏ ချစ်ခြင်းမေတ္တာ မည်သို့ ဖော်ကျူးထားသည်ကို ရှာဖွေသွားကြပါမည် (ယော ၃:၁၆)။ သင်နှင့် ကျွန်မ၊ လူတိုင်းသည် ဘုရားသခင်၏ ချစ်ခြင်းမေတ္တာတော်ဖြင့်လည်းကောင်း၊ သူ၏ချစ်ခြင်းတရားအတွက်လည်းကောင်း၊ သူ၏ ချစ်ခြင်းမေတ္တာကိုဝေငှရန်အတွက်လည်းကောင်း ဖန်ဆင်းခြင်း ခံခဲ့ရသည်။ ဘုရားသခင်၏ ဖိတ်ခေါ်ခြင်းထဲ သင့်ကို စောင့်မျှော်နေသည်။ 


    








      [image: Зображення]

    


    သမ္မာကျမ်းစာအား စကားပြောစေပါ


    ကမ္ဘာဦးကျမ်း ၁ ကို ဖတ်ပါ (အခြားဖတ်ရှုနိုင်မည့် ကျမ်းပိုဒ် - ရောမ ၅:၁၂-၂၁)


    သင်၏ စိတ်အား တွေးတောဆင်ခြင်စေပါ


    ၁။ ကမ္ဘာဦးကျမ်း ၁ က သင့်အား ဘုရားသခင်အကြောင်း ဘယ်အရာကို ပြောထားသနည်း။ 


    ၂။ သင့်ဘဝဇာတ်လမ်းသည် ဘုရားသခင်အကြောင်းဇာတ်လမ်း တစိတ်တဒေသဖြစ်ကြောင်း သိရသည့်အပေါ် သင်မည်ကဲ့သို့ ခံစားရသနည်း။


    ၃။ ဘုရားသခင် လူတိုင်းကို ချစ်ကြောင်း သိရှိခြင်းက ဘုရားသခင်ကို သင်မြင်သည့်မြင်၊ သင့်ကိုယ်သင်အမြင်နှင့် အခြားသူများအပေါ် အမြင်အား မည်ကဲ့သို့ ပြောင်းလဲစေသနည်း။


    သင်၏ ဝိညာဉ်အား ဆုတောင်းစေပါ


    ဘုရားသခင်၊ ကိုယ်တော်၏ သမိုင်းကြောင်းဇာတ်လမ်းအား သမ္မာကျမ်းစာတော်မြတ်အားဖြင့် ဖော်ပြ၍ ကိုယ်တော့်ကို ယုံကြည်ကိုးစားနိုင်ဖို့ရန် ဖိတ်ခေါ်သည့်အတွက် ကျေးဇူးတင်ပါ၏။ ကိုယ်တော့်ကို ရှာတွေ့နိုင်ဖို့ မစတော်မူပါ။ ကျွန်ုပ်၏ စိတ်နှလုံးကို နူးညံ့ပျော့ပျောင်းစေ၍ ဤယုံကြည်ခြင်းခရီးလမ်းကို အစပြုရာတွင် ကိုယ်တော်၏ သမ္မာတရားမြတ်ကို မြင်တွေ့နိုင်ဖို့ ကျွန်ုပ်၏ အမြင်အာရုံများကို ပွင့်စေတော်မူပါ။ ကိုယ်တော်၏ သမိုင်းကြောင်းဇာတ်လမ်းထဲရှိ ကျွန်ုပ်၏ တည်ရှိခြင်းနှင့် ကိုယ်တော့်ကို ပို၍သိမြင် ချင်ပါ၏ . . . ယေရှုနာမ၌ ဆုတောင်းပါ၏၊ အာမင်။


    သင်၏ နှလုံးသားအား နာခံစေပါ 


    (ဘုရားသခင်သည် သင့်အား မည်သည့်အရာကို သိရှိ၊ တန်ဖိုးထား၊ လုပ်ဆောင်စေချင် ပါသနည်း။)

    ပြီးပြည့်စုံသည့် ဘုရားသခင်၏ ဖန်ဆင်းခြင်းက သူ၏ဘုန်းတော်ကို ထင်ရှားစေသည်


    အစအဦး၌ ဘုရားသခင်သည် ကောင်းကင်နှင့် မြေကြီးကို ဖန်ဆင်းတော်မူ၏ . . . ဘုရားသခင်သည် မိမိဖန်ဆင်းသမျှသော အရာတို့ကို ကြည့်ရှုလျှင်၊ အလွန်ကောင်းသည်ကို မြင်တော်မူ၍၊


    ကမ္ဘာဦးကျမ်း ၁:၁၊ ၃၁ 


    သမ္မာကျမ်းစာ၏ ကြီးမားကျယ်ပြန့်မှု၊ ၎င်း၏ရှေးဟောင်း ယဉ်ကျေးမှုများနှင့် ဘာသာစကားများအကြား ဖတ်ရှုရခြင်းသည် လူတိုင်းအတွက် စိတ်မသက်သာစရာ ခြိမ်းခြောက်သဖွယ်လည်း ဖြစ်နေပေလိမ့်မည်။ အချို့က သမ္မာကျမ်းစာသည် တစ်ဦးတစ်ယောက်အတွက် တဘဝလုံးစာ ဖတ်ရှုရန် အလွန်ကျယ်ပြန့် လွန်းလှသည်ဟု ထင်နိုင်သည်။ အမှန်တွင်၊ ကျွန်မတို့ တစ်နေ့လျှင် တစ်နာရီ ဖတ်မည်ဆိုပါက ရက်ပေါင်း ရှစ်ဆယ်အတွင်း အကုန်လုံးကို အကြမ်းဖျင်း ဖတ်ရှုနိုင်မည် ဖြစ်သည်။ အခြား သူများကလည်း သမ္မာကျမ်းစာသည် ရှုပ်ထွေးလှပြီး နားလည်နိုင်ဖို့ ကြိုတင်လေ့ကျင့်သင်တန်း ခံယူရန် လိုအပ်သည်ဟု ထင်ကြသည်။ သို့သော် ဘုရားသခင်၏ ဖွင့်ပြခြင်း ဗျာဒိတ်တော်သည် ဖွင့်ပြခြင်းသက်သက်သာ ဖြစ်သည်။ သူ့ကို လူတိုင်း သိစေချင်သည်။ ကျွန်မတို့က သူ၏အရာအားလုံးကို နားမလည်နိုင်သော်လည်း ဘုရားသခင်သည် သူ၏ ထာဝရမြဲမြံသော သမ္မာတရားအား ကျွန်မတို့ သင်ယူနိုင်ရန် ကူညီပေးပါလိမ့်သည်။ တစ်ခါတစ်ရံတွင် လူများက ဘုရားသခင်၏ နှုတ်ကပတ်တော်အား ကျွန်မတို့အတွက် ဆောင်ရန် ရှောင်ရန် စာရင်းပြုစု ရေးမှတ်ထားသည့် စည်းကမ်းချက် စာအုပ်အနေဖြင့် ယူဆတတ်ကြသည်။ သို့သော် ကျွန်မတို့ အမှန်တကယ် ဖတ်ရှုသည့်အခါ၊ လောကသမိုင်းတွင် လွတ်မြောက်ခြင်းနှင့် လွတ်လပ်မှု ခံစားရသော အထင်ရှားဆုံး သမိုင်းကြောင်းဇာတ်လမ်းကိုတွေ့နိုင်သည်။ ၎င်းသည် ဘုရားသခင် အကြောင်း သမိုင်းဇာတ်လမ်းပင် ဖြစ်သည်။ 


    ကျွန်မတို့ မနေ့က သင်ယူခဲ့သည်မှာ၊ သမ္မာကျမ်းစာသည် အရာခပ်သိမ်းကို ဖန်ဆင်းခြင်းဖြင့် အစပြု၍ အသစ်ပြုပြင် ဖန်ဆင်းခြင်းဖြင့် အဆုံးသတ်သည်။ ၎င်းသည် တစ်လောကလုံးအတွက် ဖြစ်၍ ပုဂ္ဂိုလ်တစ်ဦးတစ်ယောက်အတွက်လည်း ဖြစ်သည်။ ဘုရားသခင် အကြောင်းဇာတ်လမ်းသည် သင်အပါအဝင် လူတိုင်း၏ ထခြင်း၊ ထိုင်ခြင်း အကြွင်းမဲ့သိမြင်ခြင်း အံ့ဘွယ်ရာကို ချီးမွမ်းခြင်းဖြစ်သည် (ဆာလံ ၁၃၉)။ သင်ဖြစ်မည့် နောက်ခံအသိုင်းအဝိုင်းကို သင်ကရွေးချယ်ခဲ့၍ မဟုတ်ပဲ ဘုရားသခင်က ရွေးချယ်ခဲ့ကြောင်း သမ္မာကျမ်းစာထဲတွင် ဖော်ပြထားသည်။ ၎င်းက သင်၏ အနာဂတ် ဘဝသည် ဘုရားသခင်၏ လမ်းကြောင်းအစ ဖြစ်ကြောင်း ဆိုပါသည် (တမန် ၁၇:၂၆-၂၇)။ သို့သော် ဘုရားသခင် အကြောင်းဇာတ်လမ်းနှင့် ထိုဇာတ်လမ်းထဲရှိ သင်၏ တည်ရှိခြင်းနေရာအမှန်ကို ရှေ့ဦးစွာ နားလည်ထားရန် လိုအပ်သည်မှာ၊ ဘုရားသခင် အကြောင်း ဇာတ်လမ်းသည် ကျွန်မတို့ အနားပတ်လည်တွင် ဗဟိုပြုထားခြင်း မဟုတ်ပဲ၊ သူ၏ အကြောင်းဇာတ်လမ်းသည် သူ့အနားပတ်လည်နှင့် သူ၏ ဘုန်းတော်ထဲတွင် ဗဟိုပြုထားလျက်ရှိသည်။ အရာခပ်သိမ်းသည် သူ၏ ကြီးမြတ်ခြင်းကို ချီးမြောက်ရန် ဖြစ်တည်နေသည်။ ထိုသို့ဖြစ်ရခြင်းကို သင်မကြာခင် ရှာတွေ့လာပါလိမ့်မည်။ သို့သော် ယခုတွင် အစအဦး ကာလကနေ အစပြုလေ့လာ ကြပါစို့။


    
      
        
          
            	

                        ဘုန်းတော်


          ဟေဗြဲစကားလုံးထဲ ဘုန်းတော် (kabod) ဟူသည် “လေးပင်သော” နှင့် “လေးလံသော” ဟု တိုက်ရိုက်ဘာသာပြန်ဆိုနိုင်ပြီး၊ ထိုက်တန်ခြင်းကို ရည်ညွှန်းသည်။ တစ်စုံတစ်ယောက်၏ ရှေ့မှောက်၌ ရှိနေခြင်း လေးနက်စွာ ခံစားရချိန်တွင် ကျွန်မတို့က ဂုဏ်ပြုခြင်းနှင့် လေးစားခြင်းတို့ဖြင့် တုံံ့ပြန်တတ်ကြသည်။ 


          ဘုန်းတော်ထင်ရှားခြင်း သည် ဘုရားသခင်၏ ကြီးမြတ်ခြင်းကို ထင်ဟပ်စေသည့် နည်းလမ်းဖြင့် တွေးတောခြင်း၊ လုပ်ဆောင်ခြင်း၊ ပြောဆိုခြင်းနှင့် အစေခံခြင်းတို့ကို ဆိုလိုသည်။ ၎င်းသည် ကျွန်မတို့ ဘဝ၏ ရည်ရွယ်ချက်လည်း ဖြစ်သည်။


          ကိုးကားချက် - Ludwig Koehler et al., The Hebrew and Aramaic Lexicon of the Old Testament (Leiden: E.J. Brill, 1994–2000), 456.

              
              
            
          

        
      

    


    ဘုရားသခင်သည် သူ၏ ဘုန်းတော်အတွက် သင်နှင့် ကျွန်မအပါအဝင် အရာခပ်သိမ်းကို တစ်ခုမကျန် ဖန်ဆင်းခဲ့သည်။ အလင်း၊ မြေကြီး၊ ပင်လယ်၊ အပင်များနှင့် တိရိစ္ဆာန်များအားလုံးသည် ဘုရားသခင်၏ တန်ခိုးကြီးသော မိန့်တော်မူခြင်းဖြင့် ဖြစ်တည်လာခဲ့ကြသည်။ ဖန်ဆင်းခြင်း အမှုအရာအလုံးစုံတို့သည် “သူ၏ ထာဝရတန်ခိုးတော်နှင့် ထာဝရအဖြစ်တော်” ကို ဖော်ပြ၍ ဘုရားသခင်၏ ဘုန်းအသရေတော်ကို ပေးနေသည် (ရောမ ၁:၂၀)။ “မိုဃ်းကောင်းကင်သည် ဘုရားသခင်၏ဘုန်း အသရေတော်ကို ကြားပြော၍၊ မိုဃ်းမျက်နှာကြက်သည် လက်တော်နှင့် လုပ်သောအရာများကို ပြသ၏” (ဆာလံ ၁၉:၁)။ ကောင်းကင်ရှိ ကြယ်များမှစ၍ ကျွန်မတို့ ခန္ဓာကိုယ်ရှိ အတွင်းဆုံးကျသည့် အစိတ်အပိုင်းများထိတိုင်၊ ဖန်ဆင်းခြင်းအရာ အားလုံးသည် ဘုရားသခင်၏ ထူးခြားပြောင်မြောက်မှုနှင့် ကောင်းမြတ်ခြင်းကို ဖော်ကျူးနေသည်။ ယောကျာ်း၊ မိန်းမနှင့် ကလေးများသည်လည်း ဘုရားသခင်၏ ဘုန်းတော်ကို ကြွေးကြော်ဝန်ခံကြသည်။ လသည် နေမှ အလင်းရောင်ကို ရောင်ပြန်ဟပ်သည်နည်းတူ ကျွန်မတို့သည် လောကကြီးသို့ ဘုရားသခင်အကြောင်း ထင်ဟပ်စေကြသည်။ ကျွန်မတို့၏ တည်ရှိမှုသည် သူ၏ ဘုန်းတော်ထင်ရှားစေရန် ဖြစ်သည် (ဟေရှာ ၄၃:၇)။ 


    ဘုရားသခင်သည် ကျွန်မတို့အတွက် ကြီးမားသည့် ချစ်ခြင်းမေတ္တာထဲ၌ သူ၏ဘုန်းတော်ကို အလှပဆုံး ထင်ရှားပြသပေးသည်။ ဘုရားသခင်သည် လူသားများနှင့် ရင်းနှီးကျွမ်းဝင်မှုရှိသော မိတ်သဟာယဖွဲ့စေလိုသောကြောင့် ကျွန်မတို့ကို သူ၏ ပုံသဏ္ဍာန်နှင့် အညီဖန်ဆင်းကာ၊ ဇီဝအသက်ကို မှုတ်သွင်း၍ အထူးဂရုတစိုက် ဖန်ဆင်းခဲ့သည်။ “တဖန် ဘုရားသခင်က ‘ငါတို့ ပုံသဏ္ဍာန်နှင့်အညီ တသဏ္ဍာန်တည်း လူကို ဖန်ဆင်းကြစို့။’ . . . ထိုနောက်၊ ထာဝရအရှင် ဘုရားသခင်သည် မြေမှုန့်ဖြင့် လူကို ဖန်ဆင်း၍၊ သူ၏ နှာခေါင်းထဲသို့ ဇီဝအသက်ကို မှုတ်တော်မူလျှင်၊ လူသည် အသက်ရှင်သော သတ္တဝါ ဖြစ်လေ၏” (ကမ္ဘာဦး ၁:၂၆၊ ၂:၇)။ စကြာဝဠာ တစ်ခုလုံး၏ အရှင် ဘုရားသခင်သည် မြေမှုန့်ဖြင့် လူသားမျိုးနွယ်ကို ဖန်ဆင်းပုံသွင်းခဲ့သည်။ မြေအိုးလုပ်သူသည် ရွံ့အား ပုံဖော်သကဲ့သို့ ဘုရားသခင်သည် ကျွန်မတို့ကို ဖန်ဆင်းရာတွင် အထူးနှင့် အတွင်းအကျဆုံး ဂရုစိုက်မှုဖြင့် ဖန်ဆင်းခဲ့သည်။ ဘုရားသခင်သည် အာဒံနှင့် ဧဝကို အစဦး၌ ဖန်ဆင်းခဲ့စဉ်က အဝေးတွင်မထားရှိသကဲ့သို့၊ သင့်အားလည်း သူ၏ အဝေးတွင် နေတော်မမူပေ။ သူသည် သင်နှင့်အတူနီးကပ်စွာ ရှိစေလိုသည်။ 


    ဘုရားသခင်သည် ကျွန်မတို့ကို အချင်းချင်း ရင်းနှီးကျွမ်းဝင်မှုရှိ၍ မွေ့လျော်ကြစေရန် ဖန်ဆင်းခဲ့သည်။ အစကနဦး၌ပင် ဘုရားသခင်က “ယောကျာ်းသည် တယောက်တည်း မနေကောင်း” (ကမ္ဘာ ၂:၁၈) ဟု မိန့်တော်မူခဲ့သည်။ ထို့ကြောင့် ဘုရားသခင်သည် ဧဝကို အာဒံ၏ လက်တွဲဖော်အဖြစ် ဖန်ဆင်းပေးခဲ့သည်။7 ဤကဏ္ဍတွင် ဘုရားသခင်သည် ဧဝအား အာဒံ၏ မရှိမဖြစ် လိုအပ်သူနှင့် လူသားများအတွက် သူ၏ ရည်ရွယ်ချက်ကို ပြည့်စုံစေဖို့ တန်းတူပုံဖော်ခဲ့သည်။ ကနဦး အိမ်ထောင်က လူသားချင်း နီးကပ်သော ရင်းနှီးကျွမ်းဝင်မှုဆက်ဆံရေး ပုံပမာကို ပေးသည်။ ပို၍ အရေးကြီးသည်မှာ ၎င်းက ဘုရားသခင်နှင့် ကျွန်မတို့၏ ရင်းနှီးကျွမ်းဝင်မှု ဆက်ဆံရေးကို ဖော်ပြနေခြင်း ဖြစ်သည်။ အိမ်ထောင်သည် မည်ကဲ့သို့ ဖြစ်ရမည်နည်း။ တစ်ကိုယ်ကောင်းမဆန်သော ချစ်ခြင်း၊ ရင်းနှီးကျွမ်းဝင်သည့် ဆက်ဆံရေး၊ မျှဝေလုပ်ဆောင်ခြင်း၊ ဘုရားသခင်၌ရှိသော ရည်ရွယ်ချက်၊ သစ္စာရှိစွာ အတူရှိခြင်း အစရှိသည်တို့က ဘုရားသခင်ကို ဝမ်းမြောက်စေမည်ဖြစ်၍ သူ၌လည်း ထိုသို့သော ဆက်ဆံရေးကို မည်ကဲ့သို့ ချဉ်းကပ်ရမည်အကြောင်း ပြောခြင်း ဖြစ်သည်။ “မင်္ဂလာဆောင်လုလင်သည် သတို့သမီး၌ ဝမ်းမြောက်သကဲ့သို့၊ သင်၏ ဘုရားသခင်သည် သင်၌ ဝမ်းမြောက်တော်မူလိမ့်မည်” (ဟေရှာယ ၆၂:၅)။ သင်၏ အိမ်ထောင်ရေး အခြေအနေနှင့်စပ်ဆိုင်၍ အမှတ်ရသင့်သည်မှာ၊ သင်၏ ဖန်ဆင်းရှင်နှင့်အတူ နက်ရှိုင်းသည့် ဆက်နွယ်မှုက လူသားတို့၏ အိမ်ထောင်ရေးထက် သာ၍ တန်ဖိုးရှိလှသည်။ “သင့်ကို ဖန်ဆင်းသောသူသည် သင်၏ လင်ဖြစ်တော်မူ၏” (ဟေရှာ ၅၄:၅)။ ဘုရားသခင်သည် သင့်အား အတွင်းကျကျသိရှိပြီး သင့်အပေါ် သစ္စာရှိသည်။ သူ၏ လူများအား ခရစ်တော်၏ “သတို့သမီး” ဟု ခေါ်ဝေါ်ပြီး၊ အလုံးစုံသိရှိ၍ အလုံးစုံ ချစ်မြတ်နိုးတော်မူသည် (ဗျာဒိတ် ၁၉:၇-၉၊ ဧဖက် ၅:၂၅-၂၇ ကို ကြည့်ပါ)။ လောကရှိ အကောင်းဆုံး ထိမ်းမြှားဆောင်နှင်းခြင်းပင်လျှင် ဘုရားသခင်နှင့်အတူ သင်၏ ရင်နှီးကျွမ်းဝင်မှုအပေါ် သွန်းလောင်းသော ချစ်ခြင်းမေတ္တာ၏ နက်ရှိုင်းမှု အရိပ်အယောင်မျှပင် ဖြစ်သည်။ 


    ကျွန်မတို့ သားသမီးများရှိလာသည့် အချိန်၌ ဘုရားသခင်၏ ကိုယ်ကျိုးမငဲ့သော ကြီးမားသည့် ချစ်ခြင်းတရားကို ပို၍ နားလည်ပါလိမ့်မည်။ ထိုသို့သောကြောင့် ဘုရားသခင်သည် ကျွန်မတို့ကို မိမိသားသမီးတို့နှင့် အကျွမ်းတဝင်ရှိစေဖို့ ဖန်ဆင်းထားခြင်း ဖြစ်သည်။ ဘုရားသခင်သည် အာဒံနှင့် ဧဝကို ဘုရားသခင်၏ ကောင်းချီးမင်္ဂလာများနှင့် သွန်သင်မှုများအား ၎င်းတို့၏သားမြေးများဆီသို့ လက်ဆင့်ကမ်းပေးနိုင်ရန် (တရားဟော ၆:၅-၇)၊ “များပြားစွာ မွေးဘွားကြလော့” ဟု မိန့်တော်မူခဲ့သည် (ကမ္ဘာ ၁:၂၈)။ သားသမီးများ ထိန်းကြောင်းခြင်းအမှုက ကျွန်မတို့ကို ဘုရားသခင်၏ သားသမီးများ ဖြစ်သည်နှင့် ကောင်းကင်ဖခင်ကဲ့သို့ဆက်နွယ် လုပ်ဆောင်နေကြောင်း ကောင်းစွာ နားလည်စေသည်။ ကလေးငယ်လေးက သူ့မိခင်၏ ပေါင်ပေါ်သို့ တွားသွား၍ ရင်ခွင်ထဲတွင် အနားယူနေသည်ကို တွေးကြည့်ပါ။ လုံခြုံစိတ်ချခြင်း၊ အချစ်ခံရခြင်း၊ ချိတ်ဆက်မှုရှိခြင်း ခံစားရမည်။ ဘုရားသခင်နှင့် ကျွန်မတို့၏ ဆက်ဆံရေးတွင်လည်း ထိုကဲ့သို့ ချဉ်းကပ်လုပ်ဆောင်ကြပါစို့။ ယုံကြည်ခြင်း၌ တည်နေခြင်း၊ မိမိတို့ နေ့ရက်များကို အတူမျှဝေခံစားခြင်း၊ သူ့အသံတော်ကို နားထောင်ခြင်း၊ သူ့ကို ယုံကြည်ကိုးစားခြင်း၊ သူ့အား နာခံခြင်းဖြင့် ချဉ်းကပ်ကြပါစို့။ သင့်သွေးသား သားသမီးရှိသည်၊ မရှိသည် ဖြစ်စေ ဘုရားသခင်က သင့်အား တိုးပွားစေရန် ဖန်ဆင်းထားသည်။ သင်၏ယုံကြည်ခြင်းကို အနာဂတ်မျိုးဆက်များဆီသို့ လက်ဆင့်ကမ်း ဝေမျှသည့်အခါ သင်၌ ဝိညာဉ်ရေးဆိုင်ရာ သားသမီးများရှိလာပြီး ထာဝရတည်မြဲသည့် ကောင်းကြီးခံ ဆက်ဆံရေးကို ရရှိလာသည်။ ဘုရားသခင်သည် ကျွန်မတို့ကို မိဘများဖြစ်ရန်နှင့် သူ၏ သားသမီးများဖြစ်ဖို့ ဖန်ဆင်းထားပါသည်။


    မိမိတို့ ဆက်ဆံရေးသည် ဖန်ဆင်းခြင်း အလွန်ထိတိုင် ကျယ်ပြန့်တိုးချဲ့ပေးသည်။ ကမ္ဘာဦးမှစ၍ ဘုရားသခင်သည် အလုပ်လုပ်၍ ကမ္ဘာမြေကြီးကို ပုံသွင်းနေသည်ကို မြင်တွေ့ရသည်။ ထို့နောက် သူသည် ကျွန်မတို့လူသားများအား ကမ္ဘာမြေကြီးကို “ပြုစုစောင့်ရှောက်ရန်” အပ်နှံခဲ့သည် (ကမ္ဘာ ၂:၁၅)။ ဘုရားသခင်သည် ကမ္ဘာမြေကြီးကို ဖန်ဆင်းရန် အလုပ်လုပ်တော်မူခဲ့ပြီး၊ ကျွန်မတို့သည်လည်း ထိုအရာကို ထိန်းသိမ်းစောင့်ရှောက်ရန် အလုပ်လုပ်ကြရသည်။ အစကနဦးအချိန်မှစ၍ ကျမ်းစာလာ ခေါ်ခြင်း၊ အသက်မွေးခြင်းနှင့် အလုပ်လုပ်ခြင်း စသည့် နိယာမများကို မြင်တွေ့ရသည်။ ဘုရားသခင်သည် ကျွန်မတို့အား သဘာဝတရားနှင့် မွေ့လျော်စေရန် အလိုရှိပြီး ကျွန်မတို့သည် အလုပ်လုပ်၍ ၎င်းအား သူ့အတွက် စီမံခန့်ခွဲပေးရန် အလိုရှိသည်ကို လေ့လာရသည်။ အသက်မွေးလုပ်ငန်းများစွာ ရှိပြီး၊ ကျွန်မတို့အားလုံး၌ မတူညီသည့် စိတ်အားထက်သန်မှုနှင့် အရည်အချင်းများ ရှိထားကြသည်။ ကျွန်မတို့ လုပ်နေရသည့် အရာများအပေါ် အမြဲတမ်း ကြိုက်နှစ်သက်ကြလိမ့်မည်တော့ မဟုတ်ချေ။ သို့သော်လည်း ထိုအရာ၌ ကျွန်မတို့ ကျေးဇူးသိတတ်ရန် ရွေးချယ်မှု ပြုနိုင်သည်။ ကျွန်မတို့ မည်သည့်အရာပင် လုပ်ဆောင်နေရသည် ဖြစ်ပါစေ ကျွန်မတို့လုပ်ဆောင်ချက်များဖြင့် ဘုရားသခင်၏ ဘုန်းတော်ကို ထင်ရှားစေပြီး၊ ထိုအရာအတွက် ဘုရားသခင်က ကျွန်မတို့ကို ပုံသွင်းထားခြင်းလည်း ဖြစ်ပေသည် (၁ကော ၁၀:၃၁)။


    သမ္မာကျမ်းစာရှိ ပထမဆုံး အခန်းကြီးနှစ်ခန်းက ဘုရားသခင်အကြောင်း ဇာတ်လမ်း များစွာ ဖော်ပြထားသည်။ ယနေ့ ကျွန်မတို့ သင်ယူရသည်မှာ၊ (၁) ဘုရားသခင်၏ အကြောင်းဇာတ်လမ်းသည် သူနှင့် သူ၏ဘုန်းတော်အပေါ် ဗဟိုပြုထားသည် (၂) သူ၏ဘုန်းတော် ထင်ရှားစေရန် အလုပ်ဖြင့် အရာခပ်သိမ်းကို ဖန်ဆင်းခဲ့သည်။ ဘုရားသခင်သည် ကျွန်မတို့ကို ချစ်ပြီး၊ သူနှင့်အတူ ရင်းနှီးကျွမ်းဝင်မှုရှိသော ဆက်နွယ်မှုကို ရရှိစေလိုသည်။ သူသည် ကျွန်မတို့ကို ဖန်ဆင်းခြင်းအားဖြင့် ကောင်းချီးပေးပြီး၊ ဖန်တီးတတ်ရန် မစခြင်း၊ သူ၏ဖန်ဆင်းခြင်းအရာအပေါ် စီမံခန့်ခွဲတတ်ရန် ခေါ်ဖိတ်လျက် ရှိသည်။ ကျွန်မတို့သည် မိမိ၏ ဖန်ဆင်းရှင် ဘုရားသခင်အား ထင်ရှားစေဖို့ ဖန်ဆင်းခြင်းခံရသည်။

    သမ္မာကျမ်းစာအား စကားပြောစေပါ 


    ကမ္ဘာဦးကျမ်း ၂ ကိုဖတ်ပါ (အခြားဖတ်ရှုနိုင်မည့် ကျမ်းပိုဒ် - ဆာလံ ၁၄၈)


    သင်၏ စိတ်အား တွေးတောဆင်ခြင်စေပါ 


    ၁။ သင်၏ ဖန်ဆင်းရှင်အကြောင်း သင်ယူရာ၌ ဖန်ဆင်းခြင်းက ဘယ်အရာကို သင်ပေးသနည်း။ 


    ၂။ စစ်မှန်သည့် တစ်ပါးတည်းသော ဘုရားသခင်က ကျွန်မတို့ကို သူ့အားသိရှိစေဖို့ ဖန်ဆင်းခဲ့သည်။ အခြားသော ဘာသာတရားများစွာက သူတို့၏ဘုရားများကို ထိုကဲ့သို့အမြင်ဖြင့် မမြင်ကြချေ။ ဘုရားသခင်ကို အတွင်းကျကျသိရှိရန် ဘာကြောင့် အရေးကြီးသနည်း။


    ၃။ ဘုရားသခင်အား သင်၏ ခင်ပွန်းသည်နှင့် မိဘအနေဖြင့် မှတ်ယူခြင်းက သူ့ကို မြင်သည့် အမြင်အား မည်ကဲ့သို့ ပြောင်းလဲစေသနည်း။


    သင်၏ ဝိညာဉ်အား ဆုတောင်းစေပါ


    ဘုရားသခင်၊ ကိုယ်တော်သည် “ခပ်သိမ်းသော အရာတို့ကို ဖန်ဆင်းတော်မူပြီ။ ထိုအရာတို့သည် အလိုတော်ကြောင့် ဖြစ်၍ ဖန်ဆင်းလျက်ရှိကြပါ၏။ ထိုကြောင့်၊ ကိုယ်တော်သည် ဘုန်းအသရေ တန်ခိုးတော်ကို ခံစားထိုက်တော်မူ၏” (ဗျာဒိတ်ကျမ်း ၄:၁၁)။ ကိုယ်တော်၏ ပြီးပြည့်စုံစွာ ဖန်ဆင်းခြင်းအတွက် ကျေးဇူးတင်ပါ၏။ ကိုယ်တော်၏ လှပစွာ ဖန်ဆင်းထားသည့် လောက၏ ထင်ရှားပေါ်လွင်မူအလယ်၌ ကိုယ်တော်၏ ဘုန်းတော်အထဲတွင် အကျွန်ုပ်မွေ့လျော်သည်နှင့်၊ အကျွန်ုပ်အတွက် ထားရှိသော ကိုယ်တော်၏ ချစ်ခြင်းမေတ္တာတော်အထဲတွင် ကိုယ်တော်၏ ဘုန်းတော်သည် လှပစွာ ထင်ရှားနေသည်ကို အမှတ်ရစေပါ၏။ ကျေးဇူးပြု၍ ကိုယ်တော်အနှင့်အတူ ဆက်နွယ်မှုအား သာ၍ ကြီးထွားစေတော်မူပါ . . . ယေရှုနာမ၌ ဆုတောင်းပါ၏၊ အာမင်။


    သင်၏ နှလုံးသားအား နာခံစေပါ 


    (ဘုရားသခင်သည် သင့်အား မည်သည့်အရာကို သိရှိ၊ တန်ဖိုးထား၊ လုပ်ဆောင်စေချင် ပါသနည်း။) 


    




  

    

      [image: Зображення]

    


    အပြစ်တရားက အရာခပ်သိမ်းကို ပျက်စီးစေသည်


    လူအပေါင်းတို့သည် ဒုစရိုက်ကို ပြု၍ ဘုရားသခင်ရှေ့တော်၌ အသရေ ပျက်ကြပြီ။ 


    ရောမဩဝါဒစာ ၃:၂၃


    လေပြင်းတိုက်ခတ်သည်နှင့် ဧဒင်ဥယျာဉ်အထဲ၌ ရင်းနှီးကျွမ်းဝင်မှု ရှိသည့် အသံသည် မရင်းနှီးသော ခံစားချက်အဖြစ်သို့ ဖြစ်ပေါ်စေသည်။ အာဒံနှင့် ဧဝတို့၏ စိတ်နှလုံးက ကြောက်ရွံ့ခြင်းဖြင့် ချုပ်နှောင်ခံရ၍ တဒုန်းဒုန်း ခုန်နေပေသည်။ သူ၏ ပုံရိပ် သယ်ဆောင်သူ ဖြစ်သည့် သူတို့နှင့်အတူ ဘုရားသခင်သည် အချိန်ကို ကုန်ဆုံးလေ့ရှိတတ်သည်။ သို့သော်လည်း ဘုရားသခင်နှင့် လိုက်လျှောက်ရမည့်အသက်တာထက်၊ သူတို့က သစ်ပင်နောက်၌ ပုန်းကွယ်နေခဲ့ကြသည်။ ထိုနေ့သည် အပြစ်က အရာခပ်သိမ်းကို ပျက်စီးစေခဲ့သည့် နေ့ရက်ပင် ဖြစ်ပေသည်။ 


    ကမ္ဘာဦးကျမ်းရှိ အခန်းကြီးသုံးခုထဲ၌ ဤအကြောင်းအရာ မည်ကဲ့သို့ ဖြစ်ပေါ်ခဲ့ကြောင်း ဖော်ပြထားသည်ကို တွေ့နိုင်သည်။ ဘုရားသခင်သည် မျက်မြင်ရသောအရာ၊ မမြင်ရသောအရာ စသည့် ဖန်ဆင်းခြင်း အလုံးစုံတို့ကို ကြည့်ရှု၍ ထိုအရာသည် “အလွန်ကောင်းသည်” ဟုဆိုခဲ့သည် (ကမ္ဘာ ၁:၃၁)။ လူများနှင့် ကောင်းကင်တမန်များသည်လည်း ဘုရားသခင်နှင့်အတူ ပြီးပြည့်စုံသည့် ဆက်နွယ်မှု မိတ်သဟာယကိုယ်စီ ရှိကြသည်။ သူတို့လိုအပ်သည့်အရာများအားလုံးကို ဘုရားသခင်က ကြွယ်ဝစွာ သွန်းလောင်းပေးခဲ့သည်။ သူတို့၌ ရွေးချယ်ခွင့်ပေးထားသည်မှာ ဘုရားသခင်အား ချစ်မြတ်နိုးခြင်း၊ ယုံကြည်ကိုးစားခြင်း သို့မဟုတ် ပုန်ကန်ခြင်းကို ရွေးချယ်ခွင့် ပေးထားခဲ့သည်။ သို့သော် သူတို့က ပုန်ကန်ခြင်းကိုသာ ရွေးချယ်ခဲ့ကြသည်။


    သူတို့သည် အဦးဆုံး ပုန်ကန်သူများတော့ မဟုတ်ချေ။ “ဘိသိတ်ခံရပြီး . . . ခေရုဗိမ် ကောင်းကင်တမန်” တစ်ပါးဖြစ်သူသည် “အပြစ်ကင်းသောသူ” ဖြစ်ကြောင်း၊ ၎င်း၏ကောက်ကျစ်စဉ်းလဲမှုကို ရှာမတွေ့ခင် မတိုင်မှီ အထိ ဖြစ်ခဲ့သည် (ယေဇ ၂၈:၁၄-၁၅)။ နောင်တွင် လူစီဖာ ဟုခေါ်ဆိုသည့် စာတန်သည် လှပပြီး ထက်မြက်ကြောင်း သူ့ကိုယ်သူ သိရှိခဲ့သည်။ သူ၏အထဲတွင် မာန်မာနများ ပြည့်နှက်လာ၍ ဘုရားသခင်နှင့် တန်းတူဖြစ်ချင်လာခဲ့သည် (ဟေရှာ ၁၄:၁၂-၁၄)။ သူနှင့်အတူ သုံးပုံတစ်ပုံသော ကောင်းကင်တမန်များကိုပင်လျှင် ပုန်ကန်ခြင်း၌ပါဝင်လာစေဖို့ စည်းရုံးသိမ်းသွင်းခဲ့သည် (ဗျာ ၁၂:၄-၉)။


    ဤသို့သော ဆိုးသွမ်းမှုများအား တုံံ့ပြန်သည့်အနေဖြင့်၊ တရားမျှတ၍ ချစ်ခြင်းမေတ္တာအရှင် ဘုရားသခင်သည် စာတန်အား အသရေပျက်စွာဖြင့် ကောင်းကင်မှ နှင်ချခဲ့သည် (ယေဇ ၂၈:၁၄-၁၈)။ ထို့ကြောင့်၊ စာတန်က ဘုရားသခင်အား လွန်စွာ မုန်းတီးပြီး ဘုရားသခင်၏ အချစ်မြတ်နိုးဆုံး ဖြစ်သူ၊ သူ၏ ပုံသဏ္ဍာန်ကို သယ်ဆောင်သူ အဖိုးတန် လူသားများအား ပျက်စီးစေဖို့ ကြံရွယ်ခဲ့သည်။ ထိုသူတို့သည် သင်နှင့် ကျွန်မတို့ပင် ဖြစ်သည်။


    
      
        
          
            	

                        ပုံသဏ္ဍာန် သယ်ဆောင်သူ 


          ကောင်းကင်တမန်များ၊ တိရိစ္ဆာန်များနှင့် မတူပဲ လူဖြစ်သည့် ယောကျာ်း၊ မိန်းမနှစ်ဦးစလုံးကို ဘုရားသခင်၏ ပုံသဏ္ဍာန်တော်နှင့်အညီ ဖန်ဆင်းထားသည် (ကမ္ဘာ ၁:၂၇)။ ကျွန်မတို့သည် တွေးခေါ်ခြင်း၊ တီထွင်ခြင်း၊ ကြံစည်ခြင်း၊ ခံစားခြင်း၊ ဖန်တီးခြင်း၊ အမှားထဲက အမှန်ကို သိမြင်လာခြင်း၊ မှတ်ဉာဏ်နှင့် အကြံဉာဏ်များရှိပြီး ဘဝသစ်ကို မွေးထုတ်ပေး နိုင်ကြသည်။ အရေးကြီးဆုံးမှာ၊ ကျွန်မတို့သည် ဘုရားသခင်အား ချီးမွမ်းခြင်း၊ သိမြင်ခြင်းနှင့် ချစ်နိုင်ပါသည်။ 

              
              
            
          

        
      

    


    မမြင်ရသည့် လောကအရာ နယ်ပယ်ထဲမှ အစပြုခဲ့သော ပုန်ကန်မှုသည့် ကျွန်မတို့၏ မျက်မြင်ရသည့် နယ်ပယ်ထဲ၌ လိမ်လည်လှည့်ဖျားမှုသို့ အစပြုစေသည်။ စာတန်သည် ဥယျာဉ်ထဲသို့ မြွေအနေဖြင့် ဝင်ရောက်ခဲ့ပြီး အာဒံနှင့် ဧဝအား ဘုရားသခင်ကို ဆန့်ကျင်ဖို့ သွေးဆောင်ခဲ့သည်။ သူတို့အား ဘုရားသခင်၏ စကားတော်များကို မေးခွန်းထုတ်စေဖို့ လှည့်ဖျားခဲ့သည်။ စာတန်က “ဘုရားသခင် မိန့်တော်မူသလော့” (ကမ္ဘာ ၃:၁) ဟုမေးခဲ့သည်။ ထို့နောက် ဥယျာဉ်အလယ်၌ ရှိသည့် အပင်မှ အသီးကို မစားရန် ဘုရားသခင်၏ ပညတ်ချက်သည် အာဒံနှင့် ဧဝအား ပိုကောင်းမွန်သည့် အဖြစ်သို့မရောက်ရန် တားမြစ်ခြင်းဖြစ်ကြောင်း ပြောခဲ့သည်။ “သင်တို့သည် ဧကန်အမှန် သေရမည်မဟုတ် . . . သင်တို့သည် ဘုရားသခင်ကဲ့သို့ ဖြစ်ကြလတ္တံ့” (ကမ္ဘာ ၃:၄-၅)။ ဘုရားသခင်၏ ချစ်ခြင်း၊ ကောင်းမြတ်ခြင်းနှင့် ကြီးမားသည့် ထောက်ပံ့ပေးခြင်းအပေါ်၌ ယုံကြည်ရမည့်အစား၊ အာဒံနှင့် ဧဝသည် ဘုရားသခင်၏ ပညတ်ချက်များနှင့် ကတိတော်များအပေါ် စတင် မေးခွန်းထုတ်ခဲ့ကြသည်။


    စာတန်သည် သံသယကို ဖန်တီးပြီး၊ ထိုသံသယက နာမခံခြင်းကို ဖြစ်ပေါ်စေသည်။ စာတန်သည် အာဒံနှင့် ဧဝအား လှည့်ဖြားခဲ့သကဲ့သို့ ယနေ့၌လည်း ကျွန်မတို့ထံ လှည့်ဖြားနေပါသည်။ ကျွန်မတို့ကိုလည်း ဘုရားသခင်၏ စကားတော်နှင့် ကောင်းမြတ်ခြင်းအပေါ် မေးခွန်းထုတ်မိစေရန် သွေးဆောင်လျက်ရှိသည်။ သူက အာဒံနှင့်ဧဝ၏ နှလုံးသားထဲတွင် သံသယမျိုးစေ့ကို ချခဲ့သကဲ့သို့ ကျွန်မတို့၏ နှလုံးသားများကို မရောင့်ရဲမှုဖြင့် မွှေနှောက်စေ၍ ဘုရားသခင်အား မနာခံလာစေရန် သွေးဆောင်နေပါသည်။ ရလဒ်အနေဖြင့်၊ သူတို့ နှစ်ဦးစလုံး ဘုရားသခင်အား နာခံခြင်းမပြုဘဲ အပြစ်တရားသည် လောကထဲသို့ ဝင်ရောက်လာခဲ့သည် (ကမ္ဘာ ၃:၆)။


    အပြစ်တရားက အရာခပ်သိမ်းကို ပျက်စီးစေသည်။ အပြစ်ကြောင့် ဖန်ဆင်းခြင်းအရာအလုံးစုံ ညည်းတွားစေသည် (ရောမ ၈:၂၂)။ အပြစ်တရားနှင့်အတူ သေခြင်း၊ နာကျင်ခြင်း၊ ရှက်ကြောက်ခြင်း၊ နာမကျန်းဖြစ်ခြင်း၊ ပျက်စီးခြင်း၊ ကြောက်ရွံ့ခြင်း၊ ဖိနှိပ်ခြင်းနှင့် မကောင်းသော အရာအလုံးစုံသို့ ဝင်ရောက်လာသည်။ အပြစ် တည်ရှိခြင်းက ကျွန်မတို့၏ ကိုယ်ခန္ဓာလုပ်ဆောင်မှုများကိုပင် ပျက်ပြားစေသည်။ မီးဖွားခြင်းသည် အလွန် နာကျင်စရာ ဖြစ်လာသည်။ အလုပ်လုပ်ခြင်းက ပိုမိုခက်ခဲလာသည်။ ကမ္ဘာကြီးက ပျက်စီးတတ်သည့် သဘာဝဘေးအန္တရာယ်၊ အဆိပ်အတောက်ရှိသည့် တိရိစ္ဆာန်များနှင့် ဆူးခြုံများအားဖြင့် မြေကြီးကိုထွန်ယက်ရန် ခက်ခဲကြမ်းတမ်းစေခြင်း အစရှိသည်တို့ကို တွေ့ကြုံစေသည်။ အပြစ်က ကျွန်မတို့ အသက်တာ၏ အသေးငယ်ဆုံး အစိတ်အပိုင်း တစ်ခုချင်းထိအပေါ် သက်ရောက်သကဲ့သို့၊ ဖန်ဆင်းခြင်းအရာ၏ အသေးငယ်ဆုံး အစိတ်အပိုင်းတစ်ခုချင်းစီတို့၌ပင် သက်ရောက်သည်။ ထိမ်းမြားခြင်း၊ ကလေးများ ပြုစုပျိုးထောင်ခြင်းနှင့် အလုပ်လုပ်ခြင်း စသည့် ဘုရားသခင် ပုံသွင်းလိုသည့် ပြီးပြည့်စုံသော ဆက်နွယ်မှုရှိခြင်းကို ပျက်ပြားစေသည်။ အဆိုးဆုံးအနေဖြင့်၊ အပြစ်သည် အရေးကြီးဆုံး မိတ်သဟာယဖွဲ့ခြင်း ဆက်နွယ်မှုဖြစ်သည့် ဘုရားသခင်နှင့် ကျွန်မတို့၏ ဆက်ဆံရေးကို ဖျက်ဆီးပစ်ခဲ့သည်။ 


    ဘုရားသခင်၏ နည်းလမ်းဖြင့် မဟုတ်ဘဲ ကိုယ့်နည်းလမ်းဖြင့် ကျွန်မတို့ လုပ်ဆောင်လာသည့်အခါ အန္တရာယ်ရှိသည့် ဘုရားသခင်နှင့် ကွဲကွာခြင်းအဖြစ်သို့ ကျရောက်စေသည်။ ၎င်းသည် အပြစ်ဖြစ်ပြီး၊ အပြစ်က မိမိတို့၏ စိတ်သဘောထား၊ အပြုအမူများအားဖြင့် ဘုရားသခင်၏ အလိုတော်မှ ရှောင်လွဲသွားစေသည်။ အာဒံနှင့် ဧဝ၏ အပြစ်က သူတို့၌ ဝိညာဉ်ရေးရာ သေခြင်းကို ရုတ်တရက် ကျရောက်စေ၍၊ တစ်ဆက်တည်း ခန္ဓာပိုင်းဆိုင်ရာ သေခြင်းသို့ နောက်ဆုံးတွင် ဖြစ်စေသည်။ 


    တားမြစ်ထားသော အသီးကို စားသုံးပြီးနောက်တွင် အာဒံနှင့် ဧဝက သူတို့ကိုယ်သူတို့ အဝတ်ချည်းစည်းရှိသည်ကို သိမြင်ခဲ့ကြသည်။ အကြောင်းမှာ ရှက်ကြောက်ခြင်းက အပြစ်ပြုပြီးနောက် ဖြစ်ပေါ်လာသည်။ ကျွန်မတို့ အပြစ်ကျူးလွန်သည့် အချိန်တွင် ကျွန်မတို့၏ ဖန်ဆင်းရှင်အား သစ္စာဖောက်ခြင်းကြောင့် ကိုယ်ကိုညစ်ညူးသွားသလို၊ အကာအကွယ်မဲ့သွားသည်ဟု ခံစားရသည်။ ကျွန်မတို့အပြစ်ပြုသည့်အချိန်တွင် ကျွန်မတို့က သူ၏ပုံသဏ္ဍာန်ကို ဆောင်စေသူဖြစ်သည့် ဖန်ဆင်းရှင်အား ဆန့်ကျင်ပုန်ကန်ခြင်း ဖြစ်သည်။ ကျွန်မတို့၏ ဖြစ်ခြင်းနှင့် စပ်လျဉ်း၍ ရှုပ်ထွေးမှုကို ခံစားလာရသည်။ လမ်းပျောက်ပြီး ရှက်ကြောက်ခြင်းခံရကာ ကျွန်မတို့က အာဒံနှင့်ဧဝတို့ ပြုသကဲ့သို့ ဘုရားသခင်ထံမှ ပုန်းကွယ်ခြင်း စသည့်တူညီသော ဖုံးကွယ်ခြင်းမျိုး ပြုလုပ်လာတတ်ကြသည် (ယောဟန် ၃:၂၀)။ 


    အာဒံနှင့်ဧဝသည် သင်္ဘောသဖန်းပင်အရွက်တို့ကို ချုပ်စပ်၍ မိမိတို့၏အရှက်ကို ဖုံးအုပ်ခဲ့ကြသည် (ကမ္ဘာ ၃:၇)။ ကျွန်မတို့သည်လည်း မိမိတို့အပြစ်နှင့်ရှက်ကြောက်မှုများကို ထိုကဲ့သို့ ဖုံးအုပ်ဖို့ ကြိုးစားတတ်ကြသည်။ သို့သော်လည်း သင်္ဘောသဖန်းပင်အရွက်ဖြင့် မဟုတ်ပါ။ ထိုအစား ကျွန်မတို့၏ အပြစ်များကို ဖုံးကွယ်ဖို့ လိမ်ညာခြင်း၊ မိမိတို့၏ ကျဆင်းမှုများကို ပြင်ဆင်ရန် ကောင်းမှုကုသိုလ်များ ပိုမိုလုပ်ဆောင်လာတတ်ကြသည်။ ထိုကဲ့သို့ လုပ်ဆောင်ခြင်း တစ်ခုမျှ တာရှည်ခံခြင်း မရှိပေ။ အကြောင်းမှာ ကျွန်မတို့ အပြစ်များကို ဖုံးကွယ်ရန် ကြိုးစားခြင်းသည် သင်္ဘောသဖန်းရွက်အဝတ်ကဲ့သို့ပင် မခိုင်ခံ့လှချေ။ အာဒံနှင့်ဧဝကလည်း သူတို့ချုပ်လုပ်သည့် သင်္ဘောသဖန်းပင်အရွက်သည် သူတို့ အပြစ်ကို မဖုံးကွယ်ပေးနိုင်ကြောင်း သိခဲ့ကြသည်။ သို့သော် ဥယျာဉ်ထဲတွင် ဘုရားသခင်၏ ခေါ်သံကို ကြားသည့်အခါ ဆက်၍ ပုန်းနေခဲ့ကြသည်။


    ဘုရားသခင်က အာဒံနှင့်ဧဝ၏ အပြစ်များကို မည်ကဲ့သို့ တုံ့ပြန်ခဲ့ကြောင်း မသိရှိမှီ မိမိတို့၏ အပြစ်အတွက် အာဒံနှင့်ဧဝအား အပြစ်တင်၍ မရကြောင်း သိစေလိုပါသည်။ ကျွန်မတို့ အားလုံး သည် ဘုရားသခင်၏ စည်းမျဉ်းများကို ချိုးဖောက်ခဲ့ကြသည်။ “ဖြောင့်မတ်သောသူမရှိ၊ တယောက်မျှမရှိ” (ရောမ ၃:၁၀)။ ပညတ်တော်ဆယ်ပါး (ထွက် ၂၀:၂-၁၇) သည် ကျွန်မတို့ကို ဘုရားသခင်တစ်ပါးတည်းကိုသာ ချစ်၍အစေခံရန်၊ သူ၏နာမကို အလေးထားရန်၊ မိဘကို ရိုသေရန်နှင့် ဘုရားသခင်၌ တည်နေရန် သွန်သင်ပေးသည်။ ထို့အပြင် လူ့အသက်ကို သတ်ခြင်း၊ သူ့မယားကို ပြစ်မှားခြင်း၊ ခိုးခြင်း၊ မမှန်သော သက်သေကို ခံခြင်းနှင့် တစ်ပါးသူ၏ဥစ္စာတစ်စုံတစ်ခုကိုမျှ တပ်မက်ခြင်း စသည်တို့ မပြုရန် သွန်သင်ပေးထားသည်။ ယေရှုက ထိုစည်းမျဉ်းများထက် လိုက်နာရန် ပိုခက်သည့် ပညတ်ကို ပေးခဲ့သည်။ ယေရှုက အထောက်မတန်အမျက်ထွက်ခြင်းသည် လူအသက်ကို သတ်ခြင်းကဲ့သို့ မကောင်းမှုကျူးလွန်ခြင်းဖြစ်ပြီး ရည်ရွယ်ချက်ရှိစွာ တပ်မက်ခြင်းတဏှာထားသောသူသည်လည်း သူ့မယားကို ပြစ်မှားခြင်းကဲ့သို့ မကောင်းမှုကျူးလွန်ခြင်း ဖြစ်သည် (မဿဲ ၅:၂၁-၂၂၊ ၂၈)။ ဘုရားသခင်သည် ကျွန်မတို့၏ နှလုံးသားကို မိမိတို့လုပ်ဆောင်ချက်များကဲ့သို့ပင် ဂရုစိုက်သည်။ ဆိုလိုသည်မှာ ကောင်းသည့် ရည်ရွယ်ချက်အတွက် မကောင်းသောအရာများ ပြုခြင်းသည်လည်း အပြစ် ဖြစ်သည်။ ဘုရားသခင်က ကျွန်မတို့အား “ငါသည် သန့်ရှင်းသောကြောင့်၊ သင်တို့သည်လည်း ကိုယ့်ကိုကိုယ် သန့်ရှင်းစေ၍ သန့်ရှင်းခြင်း ရှိကြရမည်” ဟု ပညတ်ခဲ့သည် (ဝတ်ပြုရာ ၁၁:၄၄-၄၅)။ မဖြစ်နိုင်ပါ ဟု ကျွန်မတို့ ထင်တတ်ကြသည်။ ထို့ကြောင့် ကျွန်မတို့က အပြစ်ကျူးလွန်၍ ရှက်ကြောက်ခြင်း ခံစားရကာ အာဒံနှင့်ဧဝကဲ့သို့ ဘုရားသခင်ထံမှ ပုန်းကွယ်ကြသည်။


    သို့သော် ဘုရားသခင်သည် အာဒံနှင့်ဧဝကို မစွန့်ပစ်ခဲ့သလို ကျွန်မတို့ကိုလည်း မစွန့်ပစ်ခဲ့ချေ။ ဘုရားသခင်သည် အာဒံနှင့်ဧဝကိုအကြည့်အရှု ကြွလာခဲ့သကဲ့သို့၊ ကျွန်မတို့ကိုလည်း အကြည့်အရှု ကြွလာတော်မူခဲ့သည်။ ဘုရားသခင်က “သင်သည် အဘယ်မှာ ရှိသနည်း” ဟု မေးမြန်းခဲ့သည် (ကမ္ဘာ ၃:၉)။ ဤမေးခွန်းသည် သူတို့၏ ရုပ်ပိုင်းဆိုင်ရာ တည်နေရာကို မေးခြင်း မဟုတ်ပဲ ဘုရားသခင်နှင့် သူတို့၏ ဆက်နွယ်မှု တည်နေရာကို မေးခြင်း ဖြစ်သည်။8 ကျွန်မတို့ကိုယ်တိုင်လည်းပဲ ထိုမေးခွန်းမျိုး တူညီစွာ မေးတတ်ရန် လိုအပ်သည်။ အာဒံနှင့်ဧဝက နာမခံခြင်းကြောင့် အပြစ် ကျူးလွန်ခဲ့ကြသော်လည်း၊ သူတို့၏ အပြုအမူအား ကျိုးကြောင်းသင့် ရှင်းပြ၍ အပြစ်ဖို့ကာ ဆင်ခြေပေးရန် ကြိုးပမ်းခဲ့ကြသည်။ ကျွန်မတို့သည်လည်း အပြစ်ကျူးလွန်သည့်အခါ တစ်ခါတစ်ရံ ဆင်ခြေပေးပြီး အခြားသူကို အပြစ်တင် တတ်ကြသည်။ သို့သော် အပြစ်တရားသည် ဆင်ခြေပေး၍ မရချေ။ လှည့်ဖြားခြင်းက အပြစ်တရားကို ဆင်ခြေမပေးနိုင်ချေ။ မိမိတို့၏ အနာက အခြားသူအား အနာရစေဖို့ အခွင့်မပေးနိုင်ပါ။ အာဒံနှင့် ဧဝက ဘုရားသခင်ထံ မေးခွန်းများနှင့် ပြန်လာပြီး၊ ကျွန်မတို့သည်လည်း ထိုကဲ့သို့ ပြု၍ ဘုရားသခင်အား ရှာဖွေနိုင်သည်။ ဘုရားသခင်၏ စံနှုန်းသည် ပြီးပြည့်စုံ၍ နှလုံးသားကိုသာ ကြည့်ရှုသော ဘုရား ဖြစ်သည်။ ဘုရားသခင်က အာဒံနှင့်ဧဝ၏ အပြစ်လွဲချသည့် ဝန်ခံခြင်းအား လက်မခံခဲ့ပေ။ အပြစ်တရားသည် အမြဲပင် ပြင်းထန်သည့် ရာဇဝတ်မှု ဖြစ်ပေသည်။ ပျက်စီးဆုံးရှုံးမှုဖြင့်လည်း ကျူးလွန်ခဲ့ပြီး ဖြစ်သည်။ ဘုရားသခင်၏ ပြီးပြည့်စုံသည့် တရားမျှတမှုထဲ၌ ထိုအပြစ်အတွက် သေပြစ်ဒဏ်ဖြင့် အဖိုးအခ ပေးဆပ်ရန် လိုအပ်သည်။ ကိုယ်ခန္ဓာသည် အသွေး၌တည်၍ (ဝတ်ပြု ၁၇:၁၁)၊ ထိုသူတို့၏ အသွေးသည်လည်း ယခု၌ ဝိညာဉ်သဘောအရ အပြစ်နှင့် ညစ်ညူးသွားပြီ ဖြစ်သည်။


    ဘုရားသခင်သည် သူချစ်သော ပုံရိပ်သယ်ဆောင်သူတို့အား သူတို့အပြစ်အတွက် ပြစ်ဒဏ်ပေးချေရန် ဘယ်တော့မှ မရည်ရွယ်ခဲ့ပါ။ ထိုကြောင့် ကျွန်မတို့၏ အပြစ်များကို ဆောင်ယူပြီး ဘုရားသခင်၏ တစ်ပါးတည်းသော သားတော်ဖြစ်သည့် ယေရှုခရစ်အပေါ်သို့ တင်ကာ သူ၏ ကယ်တင်ခြင်း အကြံအစည်တော်ကို ချက်ချင်း ပြသခဲ့သည်။ ဘုရားသခင်သည် အာဒံနှင့်ဧဝထံမှ လှည့်၍ ရန်သူဖြစ်သည့် စာတန်အား မိန့်တော်မူသည်မှာ၊ “သင်နှင့် မိန်းမကို၎င်း၊ သင်၏အမျိုးအနွယ်နှင့် မိန်းမ၏ အမျိုးအနွယ်ကို ၎င်း၊ ငါသည် ရန်ငြိုးဖွဲ့စေမည်။ သူသည် သင်၏ခေါင်းကို ကြိတ်လိမ့်မည်၊ သင်သည် သူ၏ဖနောင့်ကို ကြိတ်လိမ့်မည်” (ကမ္ဘာ ၃:၁၅) ဟူ၍ဖြစ်သည်။ စာတန်သည် ကယ်တင်ရှင်ကို ထိုးနှက်ရန်နှင့် နာကျင်စေရန် လုပ်ဆောင်ခွင့် ပေးထားခံရသည်။ သို့သော် အဆုံးတွင်၊ ကယ်တင်ရှင်သည် “ခိုးခြင်း၊ သတ်ခြင်း၊ ဖျက်ဆီးခြင်း” ငှာရှာကြံသည့် ရန်သူအား ကြိတ်၍ အောင်မြင်လိမ့်မည်။ သို့မှသာ ကျွန်မတို့သည် “အသက်လွတ်ရုံမျှမက အထူးသဖြင့် အသက်နှင့် ပြည့်စုံ” ကြလိမ့်မည် ဖြစ်သည် (ယောဟန် ၁၀:၁၀)။ 


    အာဒံနှင့်ဧဝကို ဥယျာဉ်ထဲမှ နှင်ထုတ်ခြင်း မပြုမှီ တိရိစ္ဆာန်ကို သတ်၍ သူတို့၏ နွမ်းနယ်သည့် သင်္ဘောသဖန်းရွက်အစား တာရှည်ခံမည့် သားရေအဝတ်နှင့် အစားထိုး ပေးခဲ့သည်။ ၎င်းက ယေရှု၏ ပြီးပြည့်စုံ၍ နောက်ဆုံး ယဇ်ပူဇော်ခြင်း မတိုင်မှီအချိန်ထိ လူသားတို့၏ အပြစ်ကို ဖုံးအုပ်ရန် များစွာသော ယဇ်ပူဇော်မှုများ ပြုရမည်အကြောင်း ဟောကိန်းထုတ်ခြင်း ဖြစ်သည် (ဝတ်ပြု ၁-၇)။9


    ယေရှုသည် ကျွန်မတို့ကိုယ်စား အခပေး၍ အသေခံပေးမည်မှာ ဧကန်အမှန် ဖြစ်သည်။ ၎င်းသည် မယုံကြည်နိုင်လောက်သောအရာ ဖြစ်သော်လည်း အမှန်စင်စစ်ပင် ဖြစ်သည်။ ဘုရားသခင်က ကျွန်မတို့ အပြစ်ဖြေရန် အတွက် နှင့်ဝိညာဉ်ရေးရာ အသက်တာကို နဂိုအတိုင်း ပြန်ဖြစ်စေရန် နည်းလမ်းကို ပြင်ဆင်ပေးသည်။ အစဦးတွင် တိရိစ္ဆာန်များ၏ အသွေးဖြင့် ယဇ်ပူဇော်၍ အဆုံး၌ ဘုရားသခင်၏ သိုးသူငယ်
တော်ဖြစ်သည့် ယေရှု၏ အသွေးဖြင့် ယဇ်ပူဇော်ခြင်းက ကျွန်မတို့နှင့် ဘုရားသခင်၏ ဆက်ဆံရေးသည် နဂိုအတိုင်း အသစ်သို့ ရောက်ရှိစေနိုင်သည် (ဟေဗြဲ ၉:၂၆၊ ၁၀:၄)။ သန့်ရှင်းသည့် အသွေးက မသန့်ရှင်းသည့်အသွေးကို ဖုံးအုပ်စေနိုင်သည်။ ယေရှု၏ ကျွန်မတို့အတွက် အသေခံပေးခြင်းသည် ပြီးပြည့်စုံ၍ နောက်ဆုံး ယဇ်ပူဇော်ခြင်း ဖြစ်ကာ နောက်တစ်ဖန် ထပ်မံပြု၍လည်း မရချေ။10 


    အပြစ်တရားက လောကထဲသို့ ဝင်ရောက်လာသည့်အခါ ယခုမျက်မှောက် မှောင်မိုက်ကာလ၌ပင်လျှင် ဘုရားသခင်၏ နူးညံ့သော ချစ်ခြင်းမေတ္တာသည် ပို၍ပင် တောက်ပလျက် ရှိပေသည်။ သူက ကျွန်မတို့ကို ရှာဖွေရန် ဆင်းကြွလာခဲ့ပြီး၊ ကျွန်မတို့ကို ဖုံးအုပ်ပေးကာ ကယ်တင်မည့်အကြောင်း ကတိထားခဲ့သည်။ သူသည် အဘယ်မျှလောက် ကျွန်မတို့ကို သနားကြင်နာစွာ ချစ်လိုက်လေသနည်း။

    သမ္မာကျမ်းစာအား စကားပြောစေပါ 


    ကမ္ဘာဦးကျမ်း ၃ ကိုဖတ်ပါ (အခြားဖတ်ရှုနိုင်မည့် ကျမ်းပိုဒ် - ဆာလံ ၅၁)


    သင်၏ စိတ်အား တွေးတောဆင်ခြင်စေပါ 


    ၁။ ဘုရားသခင်က သင့်အား “သင်သည် အဘယ်မှာရှိသနည်း” ဟု မေးခဲ့လျှင် သင်မည်ကဲ့သို့ ဖြေမည်နည်း။ 


    ၂။ သင်သည် ဘုရားသခင်ထံမှ တစ်နည်းနည်းဖြင့် ပုန်းကွယ်နေပါသလား။ ထိုသို့ ဖြစ်နေပါက၊ အဘယ်ကြောင့် ဖြစ်ရကြောင်း ရှင်းပြပါ။


    ၃။ ဘုရားသခင် သင့်အား ရှာဖွေနေသည်ကို သိရှိခြင်းဖြင့် သင်မည်ကဲ့သို့ ခံစားရပါသနည်း (ယေဇ ၃၄:၁၁-၁၆၊ လုကာ ၁၉:၁၀)။


    သင်၏ ဝိညာဉ်အား ဆုတောင်းစေပါ


    ဘုရားသခင်၊ “ကိုယ်တော်သည် အကျွန်ုပ်ခိုလှုံရာ ဖြစ်တော်မူ၏။ အကျွန်ုပ်ကို ဘေးလွတ်စေခြင်းငှါ ကွယ်ကာစောင့်မတော်မူ၏” (ဆာလံ ၃၂:၇)။ ကိုယ်တော်သည် အကျွန်ုပ်အား ခွင့်လွှတ်၍ ကွယ်ကာပေးမည်အကြောင်း သိရှိကာ ကိုယ်တော့်ထံမှ ဘယ်သောအခါမှ မပုန်းကွယ်ပဲ ကိုယ်တော့်အထဲ၌သာ ပုန်းကွယ်တတ်ရန် မစတော်မူပါ . . . ယေရှုနာမ၌၊ အာမင်။


    သင်၏ နှလုံးသားအား နာခံစေပါ 


    (ဘုရားသခင်သည် သင့်အား မည်သည့်အရာကို သိရှိ၊ တန်ဖိုးထား၊ လုပ်ဆောင်စေချင် ပါသနည်း။) 

    ယေရှုသည် ကျွန်ုပ်တို့ကို ကယ်တင်၊ ခွင့်လွှတ်၊ ဦးဆောင်ပေးသည်


    ခရစ်တော်သည် ကိုယ်ခန္ဓာအားဖြင့် အသေသတ်ခြင်းကိုခံ၍၊ ဝိညာဉ်တော်အားဖြင့် အသက်ရှင်ခြင်းသို့ ရောက်တော်မူသည်ဖြစ်၍ ငါတို့ကို ဘုရားသ
ခင့် အထံတော်သို့ ပို့ဆောင်ခြင်းငှာ၊ ဖြောင့်မတ်တော်မူသောသူသည်၊ မဖြောင့်
မတ်သော သူတို့အတွက်၊ ဒုစရိုက်အပြစ်များကြောင့် တစ်ခါခံတော်မူ၏။


    ၁ ပေတရုဩဝါဒစာ ၃:၁၈


    ဘုရားသခင်၏ သမိုင်းကြောင်းထဲ ပါဝင်သည့် စာပေ အမျိုးအစားများဖြစ်သော သမိုင်းကြောင်း၊ ကဗျာစာပေ၊ ပရောဖက်ပြုချက်၊ ရေးစာတို့ အားလုံးသည် ပဟေဠိဆန်သောအရာ တစ်ခုမျှ မပါဝင်ချေ။ သို့သော် နှစ်ပေါင်း ထောင်ချီကာလအထိ ဘုရားသခင်၏လူများက အမည်မသိ အရာများစွာ ရှိနေသည်ဟု ခံစားရပေလိမ့်မည်။ ဘုရားသခင်သည် ရန်သူကို နင်းချေမည့် ကယ်တင်ရှင် “အမျိုးအနွယ်” အား စေလွတ်မည်ဟု ကတိပေးခဲ့သည် (ကမ္ဘာ ၃:၁၅)။ နှုတ်ကပတ်တော်သည်လည်း ကယ်တင်ရှင်အား သတိပြုမိစေ၍ ယုံကြည်လာစေရန် ရာချီသော ပရောဖက်ပြုချက်များ ပေးခဲ့သည်။ ဘုရားသခင်၏ အမျိုးအနွယ်အား ကာကွယ်ဖို့ တိုက်ပွဲများနှင့် ခြောက်သွေ့သည့် ကန္တာရထဲတွင် လှည့်လည်သွားလာမှုများ ရှိခဲ့သည်။ သို့သော် ဘုရားသခင်၏ ကယ်တင်မည့် အကြံအစည်တော် အသေးစိတ်မှာ ဖုံးအုပ်လျက်ရှိနေပြီး၊ မေးခွန်းများစွာ ထွက်ပေါ်လာသည်မှာ၊ မိမိတို့၏ ကျိုးပဲ့ခြင်းနှင့် ထိုအပြစ်ကြောင့် ပျံ့နှံ့နေသည့် လောကကြီးထဲမှ အဘယ်သူက ကျွန်မတို့ကို ကယ်တင်ပေးမည်နည်း။ ဘုရားသခင်၏ အမျက်တော်ကို သင့်စေသည့် အပြစ်က မည်ကဲ့သို့ ငြိမ်းစေနိုင်မည်နည်း။ ကျွန်မတို့ ခံထိုက်သည့် အပြစ်ဒဏ်ထဲမှ မည်ကဲ့သို့ လွတ်မြောက် နိုင်မည်နည်း။


    သမ္မာကျမ်းစာက ဘုရားသခင်၏ ပညတ်တော်ကို ချိုးဖောက်ခြင်း အပြစ်ဖြစ်သော ကျွန်မတို့၏ စိတ်သဘောထားနှင့် အပြုအမူ၏ အကျိုးဆက်ရလဒ်သည် ဘုရားသခင်နှင့် ထာဝရဝေးကွာခြင်းဖြစ်ကြောင်း သတိပေးခဲ့သည်။ သို့သော် ဘုရားသခင်က ကျွန်မတို့ဘဝဇာတ်လမ်းကို ထိုသို့ဖြင့် အဆုံးသတ်စေရန် ဘယ်တော့မှ မရည်ရွယ်ခဲ့ပေ။ ဘုရားသခင်နှင့် ဝေးကွာခြင်းသည် ကောင်းသောအရာ၊ ကြည်နူးဖွယ်အရာ၊ ဉာဏ်ပညာရှိခြင်း၊ ဖြူစင်ခြင်း၊ လှပခြင်း၊ ရဲစွမ်းသတ္တိရှိခြင်း၊ စစ်မှန်ခြင်း အရာများအားလုံးထဲမှ ဝေးကွာသွားခြင်းကို ဆိုလိုသည်။ ဘုရားသခင်အကြောင်း ထင်ဟပ်စေမည့် ကောင်းသောအရာများ အားလုံးသည်လည်း ကျွန်မတို့၏ ဖြစ်ခြင်းထဲမှ ပျောက်ကွယ်သွားမည်ဖြစ်သည်။ 

    အချိန်အတန်ကြာ ဘုရားသခင်၏ စကားတော်များလည်း ပျောက်ကွယ်သွား
သည့်ဟန် တူခဲ့သည်။ ဓမ္မဟောင်းကျမ်းက ဘုရားသခင် ကတိတော်ထားသည့် ရွေးနှုတ်ကယ်တင်မည့်သူ ကယ်တင်ရှင် မေရှိယ ကြွလာမည့်အကြောင်း ဖော်ပြခဲ့သည်။ နှစ်ရာချီကြာမျှ ပရောဖက်များသည်လည်း ဘုရားသခင်၏ လူများကို နောင်တရခြင်း ဖြင့် (မိမိ၏ အပြစ်မှ ပြန်လှည့်ခြင်းနှင့် ဘုရားသခင်ထံသို့ လှည့်ပြန်ခြင်း) ကယ်တင်ရှင်အတွက် ပြင်ဆင်ထားကြရန် ဟောပြောခဲ့ကြသည်။ သို့သော်လည်း၊ ဘုရားသခင် စကားမပြောပဲ တိတ်ဆိတ်သည့်အချိန် ဖြစ်ခဲ့သည်။ ဓမ္မဟောင်းလည်း ပြီးဆုံးသွားခဲ့သည်။


    တိတ်ဆိတ်ခြင်း . . . နှင့် စောင့်မျှော်ခြင်း 


    ထိုနေ့ရက်တွင် အချိန်ကာလစေ့သောအချိန်၌ ပြီးပြည့်စုံသော နည်းလမ်းဖြင့် ပြီးပြည့်စုံသော ကယ်တင်ရှင် ကြွလာခဲ့သည် (ဂလာ ၄:၄)။ ဘုရားသခင်သည် တိတ်ဆိတ်ခြင်းကို ချိုးဖျက်၍ နက်နဲသော သူ၏ အလိုတော်ကို ထင်ရှားပြခဲ့သည် (ဧဖက် ၁:၉)။ သူ၏ သားတော်ယေရှုခရစ်အားဖြင့် ကျွန်မတို့အား တိုက်ရိုက် စကားပြောခဲ့သည် (ဟေဗြဲ ၁:၂)။ ဖန်ဆင်းခြင်းအား ဖြစ်တည်စေရန် နှုတ်မြွက်ခဲ့သောသူသည် ကျွန်မတို့အား စကားပြောရန် ဖန်ဆင်းခြင်းထဲ၌ ကိုယ်ထင်ပြသခဲ့သည်။ သူသည် လူသား စင်စစ်ဖြစ်၍ ဘုရားစင်စစ်လည်း ဖြစ်တော်မူသည်။ ယေရှုသည် ဧမာနွေလဟု ခေါ်ဝေါ်ခြင်းကို ခံရပြီး၊ “ဘုရားသခင် ငါတို့နှင့်အတူ ရှိတော်မူ၏” ဟု ဆိုလိုသည် (ဟေရှာ ၇:၁၄၊ မဿဲ ၁:၂၃)။ ဘုရားသခင်၏ နှုတ်ကပတ်တော်သည် စာအရေးအသားအားဖြင့် မဟုတ်ပဲ လူသားအနေဖြင့် ရောက်လာခဲ့သည် (ယော ၁:၁၄)။ ဘုရားသခင်၏ နှုတ်ကပတ်တော်က မည်သို့ ပြောဆိုသနည်း။ 

        		ရက် ၁၉ - ဘုရားဘုန်း ထင်ရှားရာ အထက်သို့ မျှော်ကြည့်ခြင်း


        		ရက် ၂၀ - ကိုးကွယ်ချီးမွမ်းခြင်းဖြင့် ဘုရားဘုန်းထင်ရှားစေခြင်း


        		ရက် ၂၁ - နာကျင်ခြင်းထဲက ဘုရားသခင်ကို ကိုးကွယ်ခြင်း


        		ရက်သတ္တပတ် ၃ ဆွေးနွေးရန် မေးခွန်းများ


      


    


    		အပိုင်း ၂: ဘုရားနှင့်အတူ သင့်ဘဝကို ရှင်သန်ခြင်း


    		
      ရက်သတ္တပတ် ၄ - တည်နေခြင်း – ဘုရားသခင်နှင့် ဆက်နွယ်နေခြင်း
      
        		ရက် ၂၂ - ဘုရားသခင်ကို မိတ်ဆွေကဲ့သို့သိမှတ်ခြင်း


        		ရက် ၂၃ - အနားယူခြင်း၊ မှီခိုခြင်း၊ အရာခပ်သိမ်း ဘုရားရှင်ထံ ထားရှိခြင်း


        		ရက် ၂၄ - ဘုရားထံမှ လက်ခံခြင်း - နက်ရှိုင်းသည့် အမြစ်တွယ်ကြီးထွားမှ


        		ရက် ၂၅ - ဘုရားနှင့်တည်နေ၍ အသီးအပွင့်ဝေဆာခြင်း


        		ရက် ၂၆ - စုံစမ်းနှောက်ယှက်ခြင်းကို တွန်းလှန်ခြင်း


        		ရက် ၂၇ - ဘုရားသခင်၏ လက်နက်စုံဖြင့် တိုက်ခိုက်ခြင်း


        		ရက် ၂၈ - ဘုရားနှုတ်ကပတ်တော်ဖြင့် သူ၏ ငြိမ်ဝပ်ချမ်းသာထဲသို့ ဝင်ခြင်း


        		ရက်သတ္တပတ် ၄ ဆွေးနွေးရန် မေးခွန်းများ


      


    


    		
      ရက်သတ္တပတ် ၅ - ဘုရားသခင်၏ နှုတ်ကပတ်တော် – ဘဝအသက်တာ ရေးသားသူ၏စကားကို နားထောင်ခြင်း
      
        		ရက် ၂၉ - ဘုရား စကားတော်ကို မြတ်နိုးခြင်း


        		ရက် ၃၀ - ဘုရား စကားတော်ကို လက်ခံခြင်း – မျိုးစေ့ကြဲသောသူ၏ ပုံဥပမာ


        		ရက် ၃၁ - ဘုရား စကားတော်ကို ကိုးစားခြင်း – ယုံကြည်ရသည့် အကြောင်းရင်း


        		ရက် ၃၂ - ကျမ်းစာ ဖတ်ရှုခြင်း – တစ်ကျမ်းပြီးတစ်ကျမ်း


        		ရက် ၃၃ - ကျမ်းစာ လေ့လာခြင်း – တစ်ဆင့်ပြီးတစ်ဆင့်


        		ရက် ၃၄ - ဘုရားနှုတ်ကပတ်တော်ကို အလွတ်ကျက်မှတ်ခြင်း


        		ရက် ၃၅ - သုံးသပ်ခြင်းနှင့် လက်တွေ့လုပ်ဆောင်ခြင်း – ဘုရား နှုတ်ကပတ်တော်


        		ရက်သတ္တပတ် ၅ ဆွေးနွေးရန် မေးခွန်းများ


      


    


    		
      ရက်သတ္တပတ် ၆ - ဆုတောင်းခြင်း – ဘဝအသက်တာ ရေးသားသူနှင့် စကားပြောခြင်း
      
        		ရက် ၃၆ - ဘုရားနှင့်အတူ စကားပြောခြင်း၊ သင့်နှလုံးသား ပြောင်းလဲခြင်း


        		ရက် ၃၇ - ဆုတောင်းခြင်းနှင့် နားထောင်ခြင်း


        		ရက် ၃၈ - ဆုတောင်းခြင်းကို ဟန့်တားစေသည့် အရာများကို ရှောင်ကြဉ်ခြင်း


        		ရက် ၃၉ - ဆုတောင်းဖြင့် အစာရှောင်ခြင်း


        		ရက် ၄၀ - ဘုရားနှုတ်ကပတ်တော်၌ ဆုတောင်းခြင်း၊ ဘုရားအလိုတော် ရှာဖွေခြင်း


        		ရက် ၄၁ - တစ်ပါးသူအတွက် ဆုတောင်းခြင်း - ကြားခံဆုတောင်းခြင်း၏ ကြီးမားသော ထိရောက်မှု


        		ရက် ၄၂ - ဦးစွာဆုတောင်းခြင်း၊ အမြဲ ဆုတောင်းခြင်း၊ ယခု ဆုတောင်းခြင်း


        		ရက်သတ္တပတ် ၆ ဆွေးနွေးရန် မေးခွန်းများ


      


    


    		
      ရက်သတ္တပတ် ၇ - သန့်ရှင်းသော ဝိညာဉ်တော် – ဘုရားပေးသည့် ခွန်အားဖြင့် သင့်ဘဝကို ရှင်သန်ခြင်း
      
        		ရက် ၄၃ - သင့်အထဲက ဘုရားတန်ခိုးတော်ကို သိရှိခြင်း


        		ရက် ၄၄ - သန့်ရှင်းသော ဝိညာဉ်တော်၌ ပြည့်ဝခြင်း – လက်မြောက်အရှုံးပေးခြင်း


        		ရက် ၄၅ - ရှင်ပြန်ထမြောက်ခြင်း အသက်တာအတွက် စင်ကြယ်မှုရှိခြင်း – သန့်ရှင်းစင်ကြယ်စေခြင်း


        		ရက် ၄၆ - ဝိညာဉ်တော်၌ ကြီးထွားခြင်း – အစေခံခြင်း


        		ရက် ၄၇ - ဝိညာဉ်တော်၌ ကြီးထွားခြင်း – ဝေငှခြင်း


        		ရက် ၄၈ - ဝိညာဉ်တော်၌ ကြီးထွားခြင်း – ဆင်းရဲဒုက္ခခံခြင်း


        		ရက် ၄၉ - နိုးလော့၊ စောင့်မျှော်လော့၊ လုပ်ဆောင်လော့ – ယေရှုခရစ် ကြွဆင်းလာပြီ


        		ရက် ၅၀ - သင့်ဘဝဖြစ်ရပ်မှန် အတွက် အောင်ပွဲခံခြင်း


        		ရက်သတ္တပတ် ၇ ဆွေးနွေးရန် မေးခွန်းများ


      


    


    		ကျေးဇူးတင်လွှာ


    		အပတ်စဉ် စုဝေးခြင်း ဖော်ပြချက်


    		နောက်ဆက်တွဲ - သင်၏ ယုံကြည်ခြင်းကို ဝေမျှရန် နည်းလမ်းများ


    		ကျမ်းကိုးစာရင်း

